
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Shubhasiz, ushbu tarixiy konferensiya, 
uning qatnashchilariga yo‘llangan murojaat 
teran mazmun-mohiyati hamda ahamiyati bilan 
nafaqat Markaziy Osiyo mintaqasi, balki butun 
musulmon olami va turkiy dunyo tarixida chuqur 
iz qoldirgan jadidchilik harakatini har tomonlama 
o‘rganishda yangi bosqichni boshlab beradi.

Binobarin, Prezidentimiz murojaatida 

JADID BOBOLAR HAYOTI VA JASORATI

Bundan yetti yil avval Harakatlar 
strategiyasi qabul qilingandi. O‘tgan 
davr mobaynida ushbu strategiya 
iqtisodiyotimiz barqaror o‘sishining 
poydevori bo‘lib xizmat qildi, desak, 
mubolag‘a emas.

B i r g i na  m i so l ,  va l yu ta  bozo r i 
erkinlashdi. Milliy valyuta — so‘mni 
ay i rboshlash imkoniyat i  yarat i ld i . 
Haqiqiy bozor iqt isodiyot ini  barpo 
etish maqsadida qabul qilingan ushbu 
tarixiy qarorlar tufayli makroiqtisodiy 
barqarorlik ta’minlandi. Tadbirkorlik 
faoliyatini amalga oshirish bilan bog‘liq 
tartibotlar yengillashtirildi. Iqtisodiy va 
ijtimoiy jihatdan orqada qolayotgan 
tumanlar va shaharlar taraqqiy etdi, 
aholining turmush sharoiti yaxshilandi. 
Q i s q a c h a  a y t g a n d a ,  H a r a k a t l a r 
strategiyasi doirasida hayotga tatbiq 
etilgan islohotlarni odamlar o‘z hayotida 
seza boshladi. 

MILLIY ISTIQLOLIMIZNI KO‘Z QORACHIG‘IDEK
ASRASHGA DOIM DA’VAT ETIB TURADI

ta’kidlanganidek, o‘z mohiyatiga ko‘ra noyob 
ijtimoiy-siyosiy fenomen bo‘lgan jadidchilik 
g‘oyasining shakllanishi va taraqqiyotiga doir 
dunyoning bir qator mamlakatlarida ko‘plab 
tadqiqotlar yaratilgan bo‘lsa-da, ushbu harakat 
namoyandalarining Markaziy Osiyo hududida 
milliy davlatchilik va mintaqaviy o‘ziga xoslikni, 
fuqarolik jamiyatining rivojlanishiga qo‘shgan 
ulkan hissasini konseptual va tizimli asosda 
atroflicha o‘rganish dolzarb masala 
bo‘lib qolmoqda.

Poytaxtimizda “Jadidlar: milliy o‘zlik, istiqlol va davlatchilik g‘oyalari” 
mavzuidagi xalqaro konferensiya katta tayyorgarlik, qizg‘in va ko‘tarinki ruhda 
o‘tkazildi. Prezident Shavkat Mirziyoyevning konferensiya ishtirokchilariga 
yo‘llagan murojaati nufuzli anjumanga jam bo‘lgan hamkor davlatlar hamda 
xalqaro tashkilotlar vakillari, taniqli xorijiy olimlarda unutilmas taassurot 
qoldirdi.

Fikr

Yig‘ i l ishda Respublika 
kengashi a’zolari, vazirlik 
va idoralar mutasaddilari, 
nodavlat notijorat tashkilotlar 
hamda OAV vakillari ishtirok 
etdi.

Ayt i lganidek,  jor iy  y i l 
davomida mamlakat imiz 
uchun ustuvor bo‘lgan ijtimoiy-
iqtisodiy sohaga oid 9 ta, 
siyosiy-huquqiy sohada 10 
ta xalqaro reyting natijalari 
e ’ l on  q i l i nd i .  Xususan , 
“Transparency International” 
x a l q a r o  t a s h k i l o t i n i n g 
Korrupsiyani qabul qil ish 
indeksida O‘zbekiston 14 
pog‘onaga ko‘tarilib, 180 ta 
davlat orasida 126-o‘rinni 
egalladi. 

Logistika samaradorligi 
indeksida O‘zbekiston o‘z 
pozitsiyasini 11 pog‘onaga 
yaxshilab, 138 ta mamlakat 
orasida 88-o‘rinni band etdi. 
Bundan tashqari, Barqaror 
r i v o j l a n i s h  m a q s a d l a r i 
indeksidagi respublikamiz 
ko‘rsatkichlari 8 pog‘onaga 
yuqori lab, 166 ta davlat 
oras ida 69-o ‘ r in  hamda 
Iqtisodiy erkinlik indeksidagi 
ko‘rsatkichlarimiz 8 pog‘onaga 
yaxshilanib, 176 ta mamlakat 
orasida 109-o‘rin qayd etildi.

Tadbirda Hududlar huquq 
ustuvorligi indeksining 2022-

Taqdimot O‘zbekistonning 
Fransiyadagi elchixonasi, 
“Business France” agentligi, 
“Dualest” kompaniyasi va 
“AFOR” assotsiatsiyasi bilan 
hamkorlikda o‘tkazildi.

Mamlakatimiz sayyohlik 
salohiyatiga bag‘ishlangan 
tadbirda Fransiya sayyohlik 
kompaniyalari, ishbilarmon 
va madaniy doiralar vakillari 
ishtirok etdi.

Tadbi rda O‘zbek is ton 
elchisi Sardor Rustamboyev, 

Bu borada “O‘zbekiston 
— 2030” strategiyasining 
beshinchi maqsadi “Xavfsiz 
va t inchl iksevar davlat ” 
t a m o y i l i g a  a s o s l a n g a n 
siyosatni izchil davom ettirish”, 
deb nomlanganligi va ushbu 
maqsad aniq o‘nta ustuvor 
yo‘nalishni qamrab olganligi 
mamlakatimizning ochiq, 
pragmatik va faol tashqi 
siyosat yuritish borasidagi 
islohotlariga yanada jadal 
sur’at bag‘ishlaganining yorqin 
namunasi, deyish mumkin.

K e y i n g i  y i l l a r d a 
m a m l a k a t i m i z  o l i s  v a 
yaqindagi, ayniqsa, qo‘shni 
davlatlar bilan hamkorlik, 
uzoq muddat l i  va  keng 
qirrali sheriklik aloqalarini 

ADOLATLI TARAQQIYOT YO‘LIDA

Shundan  so ‘ng  i s l oho t l a rn i ng 
mant iq iy  davomi s i fat ida 2022 — 
2026-y i l larga mo‘ l ja l langan Yangi 
O‘zbekistonning taraqqiyot strategiyasi 
qabul qi l indi. O‘tgan qisqa davrda 
ushbu dasturiy hujjat doirasida ham 
odamlarni rozi qilish, aholi farovonligini 
ta ’minlash, xalqimiz orzu- istaklar i 
ro‘yobi uchun salmoqli ishlar bajarildi. 

Xalq muall i f l igidagi tar ixiy yana 
b i r  h u j j a t  —  P r e z i d e n t i m i z n i n g 
tegishli Farmoni bilan tasdiqlangan 
“O‘zbekiston — 2030” strategiyasidir. 
Inson huquqlar i  va  manfaat la r in i 
so‘zsiz ta’minlash, yaqin kelajakda 
amalga oshirilajak islohotlarning tub 
maqsadlarini qamrab olgan ushbu 
strategiya o‘zining ustuvor yo‘nalishlari 
bilan alohida ahamiyatga ega. Unda 
inson  qadr in i  yuksa l t i r i sh ,  e rk in 
fuqarolik jamiyatini yanada rivojlantirish 
eng oliy qadriyat sifatida belgilangan.

Umuman, mamlakatimizda keyingi 
yett i  y i l l ikda amalga oshir i ladigan 
islohotlarning zarur siyosiy-huquqiy, 

i j t imoiy- iqt isodiy va i lmiy-ma’r i f iy 
asoslarini yaratib berishga qaratilgan 
mazkur hujjat, shubhasiz, O‘zbekiston 
xalq in i  adolat l i  taraqqiyot  yo ‘ l ida 
jipslashtiradi.

Avvalo, strategiya beshta ustuvor 
yo ‘na l ish bo ‘y icha 100 ta  muhim 
maqsadni o‘z ichiga qamrab olgani 
bilan e’tiborga molik. Bu mamlakatda 
is lohot lar  samarador l ig in i  kesk in 
oshir ish, barqaror iqt isodiy o‘sish 
orqali daromadi o‘rtachadan yuqori 
bo ‘ lgan dav la t la r  qa tor idan o ‘ r in 
ol ish, xalq xizmatidagi adolatl i  va 
zamonaviy davlatni barpo etishdek 
buyuk maqsadlarga xizmat qiladi. 

Hujjatning barqaror iqtisodiy o‘sish 
orqali aholi farovonligini ta’minlash 
bo‘yicha belgilangan ikkinchi yo‘nalishini 
tahlil qilsak, unda iqtisodiyotni rivojlantirish, 
tadbirkorlik, sanoat, qishloq xo‘jaligi 
sohalarini yangi bosqichga olib chiqish 
borasida qator tashabbuslar i lgari 
surilayotgani diqqatga sazovor. Masalan, 
2030-yilga qadar iqtisodiyot hajmini 2 
barobar oshirish va “daromadi o‘rtachadan 
yuqori bo‘lgan davlatlar” qatoriga kirish 
asosiy maqsad qilib olindi. Bunda kelgusi 
yetti yillikda yalpi ichki mahsulot hajmini 
160 mlrd. dollarga va aholi jon boshiga 
daromadlarni 4 ming dollarga 
yetkazish ko‘zda tutilgan.

So‘nggi yillarda mamlakatimizda ijtimoiy hayotning barcha 
jabhasida o‘sish tendensiyasi ko‘zga yaqqol tashlanmoqda. 
Albatta, bunday yangilanishlar, tarixiy evrilishlar o‘z-o‘zidan 
bo‘lmaydi. Bu islohotlar zamirida davlatimiz rahbarining qat’iyati 
mujassam.

Nuqtai nazar

O‘ZBEKISTONNING 
SAYYOHLIK SALOHIYATI JUDA 

ISTIQBOLLI VA SAMARALI
Parijda sayyohlik va xizmat ko‘rsatish sohasida 

faoliyat yurituvchi va O‘zbekiston bozoriga kirish 
istagida bo‘lgan fransuz kompaniyalariga mo‘ljallangan 
“French Tourism Days 2024 — Ouzbekistan” dasturi 
taqdim etildi.

“Dualest” kompaniyasi tijorat 
direktori  Sofi  Lanfranshi 
va “AFOR” assotsiatsiyasi 
rahbari Navbahor Xaniyazova 
mamlakatimizning boy turizm 
salohiyati haqida so‘z yuritdi.

Har yi l i  O‘zbekistonga 
millionlab xorijiy sayyohlar 
tashrif buyurishi ta’kidlandi. 
Ularni O‘zbekistonning go‘zal 
tabiati, O‘rta asrlarga oid 
musulmon me’morchiligining 
u l u g ‘ v o r  o b i d a l a r i , 
gastronomiyasi, o‘zbek xalqiga 
xos mehmondo‘stlik o‘ziga 
faol jalb etayotgani 
urg‘ulandi.

Biz va jahon

T a d b i r k o r l a r  v a 
ishbilarmonlar harakati 
— O‘zbekiston Liberal-
d e m o k r a t i k  p a r t i y a s i 
fraksiyasi a’zolari muhokama 
jarayonida “Soliq va budjet 
s iyosat in ing  2024-y i lga 
m o ‘ l j a l l a n g a n  a s o s i y 
yo‘nalishlari qabul qilinganligi 
munosabati bilan O‘zbekiston 
Respub l ikas in ing  ayr im 
qonun hujjatlariga o‘zgartirish 
va qo‘shimchalar kir i t ish 
to‘g‘risida”gi qonun loyihasida 

Do‘stlik rishtalari

MAMLAKATIMIZDA 
OLIB BORILAYOTGAN 

ISLOHOTLAR — 
DUNYO E’TIROFIDA
O‘zbekiston o‘z milliy manfaatlariga asoslangan 

holda ochiq, o‘zaro manfaatli va konstruktiv tashqi 
siyosat olib bormoqda. Yangi O‘zbekistonning 
zamonaviy tashqi siyosiy qiyofasi dunyoda va 
mintaqada shiddat bilan o‘zgarayotgan vaziyat hamda 
mamlakat ichida keng ko‘lamli o‘zgarishlarga asoslanib 
shakllanmoqda.

y a n a d a  k u c h a y t i r i s h 
bo‘yicha boshlagan tashqi 
siyosat yo‘lini izchillik bilan 
davom ettirmoqda. Natijada 
mamlakatimizning mintaqa 
va xalqaro miqyosda obro‘-
e’tibori oshib, qator nufuzli 
xalqaro tashkilotlardagi o‘rni 
mus tahkamland i ,  j ahon 
maydonidagi tashabbuslari 
faol qo‘llab-quvvatlanmoqda. 

O‘zbekiston Respublikasi 
Oliy Majlisi delegatsiyasining 
shu yil noyabr oyida Turkiyaning 
Antaliya shahrida bo‘l ib, 
Turkiy mamlakatlar Parlament 
assambleyasi (TurkPA)ga 
a’zo parlamentlarning doimiy 
qo‘mitalari yig‘ilishida ishtiroki 
davomida ham bu boradagi 
erishilgan ijobiy natijalar 
alohida e’tirof etildi.

Oliy Majlis Senatida

XALQARO REYTING VA 
INDEKSLAR BILAN ISHLASH 
HOLATI QAY DARAJADA?

Poytaxtimizda Xalqaro reyting va indekslar bilan 
ishlash bo‘yicha respublika kengashining navbatdagi 
yig‘ilishi bo‘lib o‘tdi. Uni Senat Raisi, Xalqaro reyting va 
indekslar bilan ishlash bo‘yicha respublika kengashi 
raisi Tanzila Norboyeva olib bordi.

yil natijalari ham muhokama 
qi l indi.  Tahli l larga ko‘ra, 
eng  yaxsh i  ko ‘ r sa tk i ch 
Surxondaryo  v i loya t ida 
qayd eti lgan bo‘lsa, eng 
past ko‘rsatkichlar Farg‘ona, 
S amarqand  va  Buxo r o 
viloyatlariga taalluqli.

H u d u d l a r d a  q o n u n 
hujjatlariga rioya qilinishi 
i n d i k a t o r i d a  i j o b i y 
ko‘rsatkichlarga erishilgan 
bo‘lsa, mahalliy ijro organlari 
faoliyati ustidan jamoatchilik 
nazorati hamda hududlarda 
huquqbuzarliklar profilaktikasi 
samaradorligi indikatorlarida 
umumiy natija pasaygan.

Yig‘ilishda Prezidentning 
2 0 2 2 - y i l  1 8 - m a y d a g i 
“ X a l q a r o  r e y t i n g  v a 
indekslar bilan ishlashda 
i l m i y  s a l o h i y a t  h a m d a 
amaliy faoliyat uyg‘unligini 
ta’minlash chora-tadbirlari 
to‘g‘risida”gi qarori i jrosi 
ham ko‘rib chiqildi.

J u m l a d a n ,  x a l q a r o 
r e y t i n g l a r  t a r k i b i y 
indikatorlarida muntazam 
past baholanib kelinayotgan 
soha va tarmoqlarni jadal 
rivojlantirish bo‘yicha qabul 
qilinishi kerak bo‘lgan o‘rta va 
uzoq muddatli strategiyalar 
loyihalari muhokama 
markazida bo‘ldi. 2

Qonunchilik palatasi 
fraksiyalarida

SOLIQ VA BUDJET
SIYOSATIDA QANDAY 

O‘ZGARISHLAR KUTILMOQDA?
Kecha siyosiy partiyalarning Oliy Majlis 

Qonunchilik palatasidagi fraksiyalarining yig‘ilishlari 
bo‘lib o‘tdi. Ularda mamlakat iqtisodiy taraqqiyoti 
hamda aholi farovonligini ta’minlash, shuningdek, 
soliq va budjet siyosatining 2024-yilga mo‘ljallangan 
asosiy yo‘nalishlari qabul qilinganligi munosabati 
bilan ayrim qonun hujjatlariga o‘zgartirish va 
qo‘shimchalar kiritishga oid qonun loyihalari 
atroflicha ko‘rib chiqildi.

kelgusi yil uchun belgilangan 
soliq siyosatining asosiy 
yo‘nalishlariga e’tibor qaratdi. 
Xususan, ularda qo‘shilgan 
qiymat solig‘i, foyda solig‘i va 
aylanmadan olinadigan soliq 
bo‘yicha ayrim imtiyozlarni 
b e k o r  q i l i s h ,  m u t l a q 
summada belgilangan soliq 
stavkalarining kutilayotgan 
i n f l ya ts i ya  da ra jas idan 
k e l i b  c h i q q a n  h o l d a 
indeksatsiyalanishi 
aks etmoqda. 2

2

AVTOMOBILSOZLIKNI 
RIVOJLANTIRISH BO‘YICHA 
TAKLIFLAR KO‘RIB CHIQILDI

Prezident Shavkat Mirziyoyev 14-dekabr 
kuni avtomobilsozlik va qishloq xo‘jaligi 
mashinasozligini rivojlantirish bo‘yicha 

takliflar taqdimoti bilan tanishdi.

INNOVATSIYA VA TAJRIBA UYG‘UNLIGI – 
MUVAFFAQIYAT GAROVI

O‘zbekistonda qishloq xo‘jaligi sohasida uzoqni ko‘zlangan holda amalga 
oshirilayotgan tub islohotlar tizimda salmoqli natijalarga erishishda muhim 
omil bo‘lmoqda. Ayni chog‘da qulay agrobiznes muhitini yaratish, bu borada 
investitsiyaviy jozibadorlikni oshirish, sohani sanoatlashtirish masalasiga 
ustuvor ahamiyat qaratilyapti. Bunga hamohang ravishda dehqon va 
fermerlarimiz ilm-fan yutuqlarini puxta o‘zlashtirgan holda ko‘p yillik bilim 
va tajribalari bilan soha taraqqiyoti uchun azmu shijoat ko‘rsatayotgani 
tahsinga sazovor.

Munosabat

M a m l a k a t i m i z d a  a m a l g a 
oshirilayotgan iqtisodiy islohotlar 
natijasida bu sanoat tarmoqlari 
izchil modernizatsiya qilinmoqda. 
Logistikadagi qiyinchil iklarga 
qaramasdan, so‘nggi yi l larda 
avtomobil ishlab chiqarish 3 barobar 
ko‘payib, joriy yil yakunida 415 
ming donaga yetishi kutilmoqda. 
Sohada davlat monopoliyasini yo‘q 
qilish va raqobatni rivojlantirish 
maqsadida 3 ta yangi xususiy 
korxona va nufuzli xorijiy brendlar 
jalb etildi. Bugun yurtimizdag i 
8 ta zavodda o‘n lab turdagi 
avtomobil lar, yuk va yo‘lovchi 
tashish transport lari ,  qishloq 
xo‘jaligi va maxsus texnikalar 
ishlab chiqarilmoqda.

Shuningdek, bu sohada 2 
mingdan ziyod korxonalar yaxlit 
kooperatsiya tarmog‘iga bog‘landi 
va 50 foiz mahal l iy lashtir ish 
ta’minlandi.

Shu bilan birga, bozorda talab 
hali ham yuqori. Ham tashqi, 
ham ichki bozorda avtozavodlar 
o‘rtasida raqobat kuchaymoqda. 
Endi “O‘zavtosanoat” aksiyadorlik 
jamiyati ham mahsulotlar modelini 
kengaytirib, sifatini yaxshilash, 
tannarxni kamaytirib, raqobat 
muhitida ishlashga o‘tishi zarur.

Taqdimotda shu boradagi chora-
tadbirlar, tarmoq oldidagi vazifalar 
muhokama qilindi. 

Xususan, mamlakat imizda 
yengil avtomobil ishlab chiqarishni 
2030-yilgacha 1 million donaga 
yetkaz ish maqsad q i l ingan. 
Yig‘ilishda bu borada 2024-yilda 
amalga oshiriladigan vazifalar 
belgilab olindi. 

D a v l a t i m i z  r a h b a r i 
“O‘zavtosanoat”ni transformatsiya 

qilishni jadallashtirish, xarajatlarni 
kamaytirish lozimligini ta’kidladi.

Ma’ lumki ,  bugungi  kunda 
jahondagi yetakchi avtozavodlar 
elektromobil ishlab chiqarishga 
o‘tmoqda. Mamlakatimiz sanoatchilari 
ham tezroq bu yo‘nalishni o‘zlashtirib, 
zamon talabiga moslashmasa, 
kelgusida bozorda o‘rin topishi 
yanada qiyin bo‘ladi.

B u  b o r a d a  i l k  l o y i h a l a r 
boshlangan. Kelgusi yilda shunday 
zavod ishga tushirilib, 10 mingta 
elektromobil ishlab chiqarilishi 
ko‘zda tutilgan.

Prezidentimiz bu yo‘nalishga 
alohida e’tibor qaratish muhimligini 
ta’kidlab, tarmoq korxonalarida 
elektromobillar uchun butlovchi 
qismlar tayyorlashni yo‘lga qo‘yish 
bo‘yicha ko‘rsatma berdi.

Qishloq xo‘jaligi mashinasozligi 
tarmog‘ida bu yil 3 ming 500 
donadan ortiq texnika ishlab 
chiqarilgan. 2030-yilgacha bu 
miqdorni yiliga 16 ming donaga 
yetkazish mo‘ljallangan.

Bu yil Chirchiq shahrida qishloq 
xo‘jaligi mashinasozligi klasteri 
tashkil etildi. U yiliga 15 ming dona 
traktor, tirkama va boshqa texnikalar 
ishlab chiqarish quvvatiga ega. 
Lekin ularni sotish tizimi zamon 
talablariga mos kelmayapti.

Shu bois mahalliy texnika xaridini 
qo‘llab-quvvatlashni kengaytirish, 
klaster va fermerlarni jalb etib, bu 
borada buyurtmalar shakllantirish 
zarurligi ta’kidlandi va qo‘shimcha 
choralar belgilandi. Milliy traktorni 
mahalliylashtirish darajasini 35 
foizga, osma texnika va tirkamalarni 
o‘rtacha 60 foizga yetkazish vazifasi 
qo‘yildi.

O‘zA.

Yurtimiz qishloq xo‘jaligi sohasi bu yil 
ham turli qiyinchiliklarga duch kelganiga 
barchamiz guvohmiz. Lekin mavjud 
muammolarga qaramasdan, barcha 
tarmoqda mo‘l hosil yetishtirilib, avvalgi 
yillardagiga nisbatan yuqori marralarga 
erishildi.

Bu — joriy yil mamlakatimizda ilk bor 
8 mln. 200 ming tonna g‘alla, 3 mln. 800 
ming tonna paxta, 15 mln. tonnadan ortiq 
sabzavot va poliz, 5 mln. tonna meva va 
uzum, 4 mln. tonna kartoshka, 26 ming 
tonna pilla yetishtirilgani misolida ham 
yaqqol namoyon.

Prezidentimizning O‘zbekiston qishloq 
xo‘jaligi xodimlari kuni munosabati 
bilan yo‘llagan bayram tabrigida qayd 
etilganidek, “...hozirgi o‘ta murakkab 
iql im sharoit ida ko‘plab sinov va 
qiyinchiliklarga qaramasdan yerdan mo‘l 
hosil yetishtirish — bu chinakam jasorat 
va matonat namunasidir”.

Darhaqiqat, bugungi murakkab iqlim 
va kuchli raqobat sharoitida qishloq 
xo‘jaligi tizimida yangicha yondashuv, 
innovatsiya va ilg‘or ishlanmalarni, 
i n t e n s i v  v a  r e s u r s  t e j a y d i g a n 
texnologiyalarni izchil tatbiq etishni 
davrning o‘zi taqozo qilmoqda. Keyingi 
paytda butun dunyoda bo‘lgani kabi 
mintaqamizda ham yuz berayotgan 
iqlim o‘zgarishlari, suv resurslarining 
tobora taqchil bo‘l ib borayotgani, 
ekologik muammolar sohada ilm-
fan va ishlab chiqarish uyg‘unligini 
ta’minlash naqadar dolzarb ekanini 
ko‘rsatmoqda. Ana shu omillarni hisobga 
olgan holda O‘zbekiston Respublikasi 
qishloq xo‘jaligini rivojlantirishning 
2020 — 2030-yillarga mo‘ljallangan 
st rategiyas i  sohada is lohot larn i 

yanada chuqurlashtirish va innovatsion 
texnologiyalarni qo‘llash, oziq-ovqat 
xavfsizligini ta’minlash, aholiga sifatli 
mahsulotlar yetkazib berish, eksport 
geografiyasini kengaytirishdek ustuvor 
masalalarda dasturilamal bo‘lib xizmat 
qilayotir.

Q i s h l o q  x o ‘ j a l i g i d a  b o z o r 
m e x a n i z m l a r i g a  a s o s l a n g a n , 
boshqaruvning mutlaqo zamonaviy 
shakli bo‘lgan klas ter t izimi joriy 
etilgani amalda o‘zini to‘la oqladi. 
Ushbu innovatsion tizim agrar sohani 
rivojlantirishning muhim vositasiga, 
qishloq aholisining kafolatli daromad 
manbaiga aylanib bormoqda. Keyingi 
yillarda qishloq xo‘jaligi sohasida amalga 
oshirilayotgan keng ko‘lamli islohotlarda 
asosiy e’tibor suv va yer resurslaridan 
oqilona foydalanish, ishlab chiqarishga 
zamonaviy texnologiyalarni faol joriy 
etish, xo‘jalik va korxonalarning moddiy-
texnika bazasi va kadrlar salohiyatini 
mustahkamlash, eng asosiysi, dehqon 
va fermerlarning og‘irini yengil qilishga 
qaratilmoqda. Shu maqsadda yurtimizda 
800 dan ziyod agroklasterlar tashkil etildi. 
Bugungi kunda paxta va g‘allaning 100 
foizi, meva-sabzavot mahsulotlarining 
60 foizdan ko‘pi aynan ular tomonidan 
yetishtirilayotir. Agroklasterlar qishloq 
xo‘jaligini modernizatsiya qilish, sohani 
sanoatlashtirish, mahsulotlarni chuqur 
qayta ishlash, pirovardida chetga 
xomashyo emas, qo‘shimcha qiymatga 
ega tayyor mahsulot chiqarish, bandlikni 
ta’minlash, kambag‘allikni qisqartirish kabi 
vazifalarni samarali amalga oshirmoqda. 
Natijada birgina paxtachilikda tolani qayta 
ishlash ko‘rsatkichi 2,5 baravar oshdi. 
Hosilning 100 foizi mamlakatimizda 
qayta ishlanishi tufayli kalava ip ishlab 
chiqarish 2 baravarga, tayyor mahsulot 
hajmi 3 baravarga ortdi. Bu boradagi yillik 

eksport miqdori qariyb 3 mlrd. dollarni 
tashkil qildi. 

Sohaga raqamlashtirish jarayonlari, 
tomchilatib sug‘orish texnologiyalari, 
innovatsiyalar jadal kirib bormoqda. 
Cho‘llanish, yerlarning sho‘rlanishi va 
degradatsiyasiga qarshi kurashish, 
tuproq unumdorligini oshirishga alohida 
ahamiyat berilayotir. Hozirgi kungacha 
500 ming gektar maydonda suvni 
tejaydigan texnologiyalar joriy etilib, 
3 mlrd. kub metr suv iqtisod qilingani 
va qariyb 1 mln. gektar yerning suv 
ta’minoti yaxshilangani ana shunday 
sa’y-harakatlar natijasidir. 

Joriy yilda qo‘shimcha ravishda 100 
ming gektar yer foydalanishga kiritilib, 
oziq-ovqat ekinlari ekilgani, mevali bog‘ va 
tokzorlar barpo etilgani yurtimizda oziq-
ovqat xavfsizligi va narxlar barqarorligini 
ta’minlashga xizmat qilayotir. Sohadagi 
ana shunday o‘zgarishlar jarayonida aholi 
daromadlarini oshirishga ham alohida 
e’tibor qaratilyapti. Shu maqsadda oxirgi 
ikki yilda 200 ming gektar paxta va 
g‘alla maydonlari qisqartirilib, 670 ming 
nafar yurtdoshimizga tanlov asosida 
berildi. Natijada 2 milliondan ortiq doimiy 
va mavsumiy ish o‘rinlari yaratilib, 
qo‘shimcha 3 mln. tonna mahsulot 
yetishtirildi.

Yer qadrini biladigan, uning har 
qarichidan unumli foydalanadigan, doimo 
izlanib, noyob tajriba maktabi yaratgan 
klaster rahbarlari, fermer va dehqonlar 
meva-sabzavot, sholi, dorivor giyohlar 
yetishtirish, chorvachilik va boshqa 
tarmoqlarda ham yuqori natijalarni qo‘lga 
kiritayotgani e’tiborga molik.

Qishloq xo‘jaligi — imkoniyatlarga 
boy soha. Bozorlarimiz fayzu barakasi, 
hayotimiz farovonligi ko‘p jihatdan unga 
bog‘liq. Xalqimiz dasturxoni to‘kin-sochin 
bo‘lishida ilg‘or, zamon bilan hamnafas 
dehqon va fermerlarning xizmatlari 
beqiyos.

So‘nggi yillarda qishloq xo‘jaligi 
yerlarining meliorativ holatini yaxshilash, 
unumdor l ik  dara jas in i  ko ‘ tar ish, 
oborotdan chiqqan ekin maydonlarini 
qayta foydalanishga kiritish, lalmi yerlarni 
o‘zlashtirish ishlariga jiddiy 
e’tibor qaratilyapti. 3

3



2023-yil 15-dekabrPARLAMENT HAYOTI   www.xs.uz        /xalqsuzi.uz         @xs_uz2 Xalq so‘zi

Senat qo‘mitalarida

Dastlab “Davlat hisobidan yuridik 
yordam ko‘rsatish to‘g‘risida”gi 
O‘zbekiston Respublikasi Qonuni 
qabul qilinganligi munosabati bilan 
O‘zbekiston Respublikasining ayrim 
qonun hujjatlariga o‘zgartirish va 
qo‘shimchalar kiritish haqida”gi qonun 
muhokama markazida bo‘ldi.

Ta’kidlanganidek, mazkur qonun 
bilan mamlakatimiz fuqarolarining 
konstitutsiyaviy normalar bi lan 
mustahkamlangan malakali yuridik 
yordam olish huquqidan foydalanish 

T a ’ k i d l a n g a n i d e k , 
O‘zbekiston Respublikasi 
Prez ident i  va  hukumat i 
qarorlariga muvofiq qabul 
qilingan davlat dasturlari va 
tadbirlarni amalga oshirish 
uchun Davlat budjetidan 
2024-yilda jami 53,1 trln. so‘m 
ajratilishi ko‘zda tutilgan.

Madaniyat  vaz i r l ig iga 
2 0 2 4 - y i l d a  r e s p u b l i k a 
budjetidan 1,1 trln. so‘m, 
shu jumladan, vazirlik joriy 
xarajatlariga 820,4 mlrd. so‘m, 
obyektlarni loyihalashtirish, 
qurish (rekonstruksiya qilish) 
va jihozlash uchun kapital 
qo‘yilmalarga 280 mlrd. so‘m 
ajratilishi belgilanmoqda. 

Shuningdek, madaniyat 
sohasini rivojlantirish uchun 
jami 149,5 mlrd. so‘m ajratish 
rejalashtirilmoqda. Jumladan, 
davlat buyurtmasiga asosan 
mill iy kino mahsulotlarini 
yaratish uchun xarajatlar 
105 mlrd. so‘m hamda xorijiy 
kinokompaniyalar tomonidan 
O‘zbekiston hududida kino 
ishlab chiqarish xarajatlarining 
bir qismini qoplash uchun 5 
mlrd. so‘m, bolalar musiqa 
va san’at maktablari hamda 
madan iya t  markaz lar in i 
milliy cholg‘u asboblari bilan 
ta’minlash uchun 7,5 mlrd. 
so‘m ajratilishi belgilangan.

Yo s h l a r  s i y o s a t i  v a 
sport vazirligiga 2024-yilda 
respublika budjetidan 1,8 
trln. so‘m, shu jumladan, 
vazirlikning joriy xarajatlariga 
1 ,3  t r l n .  so ‘m  a j ra t i sh 
ko‘zda tut i layot i r.  Sport 
sohasidagi davlat dasturlarini 
mo l i ya l ash t i r i sh  uchun 
980 mlrd. so‘m ajratil ishi 
belgilanmoqda.

Olimpiya o‘yinlariga puxta 
tayyorgarlik ko‘rish uchun 
250 mlrd. so‘m, Paralimpiya 

Qayd etilganidek, keyingi yillarda 
mamlakatimizda fuqarolarning odil 
sudlovdan foydalanish hamda davlat 
organlari va boshqa tashkilotlar, 
u lar mansabdor shaxslar ining 
qonunga xilof qarorlari, harakatlari 
(harakatsizl ig i)  ust idan sudga 
shikoyat qilish imkoniyati kengaytirildi. 
Ayni chog‘da bu yangilanish va 
o‘zgarishlarni qonun normalarida 
yanada mustahkamlash, avvalo, 
ularni yangi tahrirdagi O‘zbekiston 
Respublikasi Konstitutsiyasiga 
moslashtirishni davrning o‘zi taqozo 
etayotgandi. 

Shu munosabat bilan “Davlat 
boji to‘g‘risida”gi Qonunga davlat 
organlari va boshqa tashkilotlar, ular 
mansabdor shaxslarining qarorlari, 
harakatlari (harakatsizligi) ustidan 
ma’muriy sudlarga murojaat qilishda 
davlat bojini fuqarolardan oldindan 
undirmasdan, ushbu bojni ishni 
ko‘rib chiqish natijasiga ko‘ra aybdor 
tarafdan undirish tartibini, shuningdek, 
davlat bojining ko‘rsatilgan stavkasi 
miqdori pasaytirilishini nazarda 
tutuvchi o‘zgartirish va qo‘shimchalar 
kiritilmoqda.

Ta’kidlanganidek, 2024-yilda 
Davlat budjetidan Ekologiya, atrof-
muhitni muhofaza qilish va iqlim 
o‘zgar ishi  vazir l ig iga ekologik 
barqarorlikni ta’minlashga qaratilgan 
rivojlantirish dasturlarini amalga 
oshirish uchun 883,2 mlrd. so‘m 
ajratilishi rejalashtirilgan. Shundan 
kelib chiqib, tegishli vazirlik va idoralar 
mas’ullarining bu boradagi axboroti 
eshitildi. 

Shundan  so ‘ng  sena to r l a r 
“O‘zbekiston Respublikasining ayrim 
qonun hujjatlariga o‘zgartirish va 
qo‘shimchalar kiritish to‘g‘risida”gi 
qonunga to‘xtaldi.

Mamlakatimizda daraxtlarni asrash, 
yashil maydonlarni kengaytirish va 
saqlab qolish bo‘yicha tizimli choralar 
ko‘rilishiga qaramasdan, ularga ziyon 
yetkazish bilan bog‘liq holatlar ortib 
bormoqda. Ayni chog‘da sanoat, 
ishlab chiqarish, qurilish ko‘lamining 
jadal kengayishi aholi punktlariga 
t ushayo tgan  sa lb i y  eko log i k 
bosimni kamaytirish mexanizmlarini 
takomillashtirishni taqozo etmoqda.

Shulardan kelib chiqib, qonun bilan 
Ma’muriy javobgarlik to‘g‘risidagi 
kodeksga hamda “O‘simlik dunyosini 

mexanizmi takomillashtirilmoqda.
Endilikda jinoyat ishlari bilan bir 

qatorda, fuqarolik va ma’muriy ishlarda 
ham fuqarolarga davlat hisobidan 
yuridik yordam ko‘rsatilishi hamda 
davlat hisobidan yuridik yordam 
ko‘rsatadigan advokatlarni inson omili 
aralashuvisiz “Yuridik yordam” axborot 
tizimi orqali avtomatik tanlanishi 
belgilanmoqda. 

Shuningdek,  sur isht i ruvchi , 
tergovchi,  prokurorning davlat 
hisobidan yuridik yordam ko‘rsatish 

to‘g‘risidagi qarori yoki sudning ajrimi 
asosida ishda himoyachi (advokat) 
ishtirokini ta’minlash shartligi ko‘rsatib 
o‘tilmoqda. 

Bundan tashqari, davlat hisobidan 
yur id ik  yordam ko ‘ rsatad igan 
advokatni jalb qilishda advokatning 
ishda ishtirok etishi tasdiqlangan 
paytdan e’tiboran unga ishga kirishish 
uchun kamida to‘rt soat vaqt berilishi 
ko‘zda tutilmoqda.

Ma j l i sda  “Yang i  t ah r i rdag i 
O ‘ z b e k i s t o n  R e s p u b l i k a s i 
Konstitutsiyasi qabul qilinganligi 
munosabat i  b i lan O‘zbekiston 
Respubl ikasining ayr im qonun 

hujjatlariga O‘zbekiston Respublikasi 
O l i y  M a j l i s i n i n g  f a o l i y a t i n i 
takomi l lasht i r ishga qarat i lgan 
o‘zgartirish va qo‘shimchalar kiritish 
to‘g‘risida”gi qonun ham ko‘rib chiqildi.

U bi lan parlament palatalari 
faoliyatini tartibga soluvchi qonunlar 
yangi tahrirdagi Konstitutsiyaga 
muvofiqlashtirilmoqda. 

Xususan, parlament palatalari 
faoliyatidagi bir-birini takrorlovchi 
vakolatlar aniqlashtirilmoqda. Senat 
a’zolari jami 65 nafar, shundan har 
bir ma’muriy-hududiy birlikdan 4 
nafardan saylanishi, 9 nafari Prezident 
tomonidan tayinlanishi belgilanmoqda. 

Qonunchilik palatasi va Senatning 
o‘zini o‘zi tarqatib yuborish vakolati 
kiritilmoqda. 100 ming nafardan 
kam bo‘lmagan fuqarolar, Senat, 
Ombudsman va Markaziy saylov 
komissiyasi qonunchilik takliflarini 
Qonunchil ik palatasiga kirit ishi 
mumkinligi belgilanmoqda. Parlament 
tekshiruvini Oliy Majlis palatalari 
a’zolari orasidan tenglik asosida 
tuziladigan birgalikdagi maxsus 
komissiya tomonidan o‘tkazilishi ham 
nazarda tutilayotir.

Muhokama yakunida Senat 
qo‘mitasining tegishli qarorlari qabul 
qilindi.

ADVOKATLARNI AVTOMATIK TANLASH BELGILANYAPTI
Oliy Majlis Senatining Sud-huquq masalalari va korrupsiyaga qarshi 

kurashish qo‘mitasi majlisida parlament yuqori palatasining navbatdagi 
yalpi majlisiga kiritilishi kutilayotgan qator qonunlar muhokama qilindi.

EKOLOGIYA, ATROF-MUHIT 
MUHOFAZASI MASALASI 

TAHLIL MARKAZIDA BO‘LDI

muhofaza qilish va undan foydalanish 
to‘g‘risida”gi Qonunga o‘zgartirish va 
qo‘shimchalar kiritilmoqda.

Jumladan, daraxt, buta, boshqa 
o‘simlik va nihollarni qonunga xilof 
ravishda kesish, shikastlash, yo‘q 
qilish yoki boshqa joyga ko‘chirib 
o‘tkazish uchun belgilangan jarima 
miqdori besh barobarga oshirilmoqda. 
Bunday huquqbuzarlik uchun jarima 
fuqarolarga bazaviy hisoblash 
miqdorining 25 baravaridan 50 
baravarigacha, mansabdor shaxslarga 
esa 50 baravaridan 75 baravarigacha 
oshirilmoqda. 

Shu huquqbuzarlik bir yil davomida 
takror sodir et i lganda jarimani 
fuqarolarga bazaviy hisoblash 
miqdorining 50 baravaridan 75 
baravarigacha, mansabdor shaxslarga 
esa 75 baravaridan 100 baravarigacha 
oshirish yoki huquqbuzarga nisbatan 
o‘n besh sutkagacha ma’muriy 
qamoqqa olish jazo turini qo‘llash 
nazarda tutilmoqda.

Endilikda davlat o‘rmon fondiga 
kirmaydigan daraxtlar va butalarning 
qimmatbaho navlarini g‘ayriqonuniy 
ravishda kesganlik, yo‘q qilganlik 
uchun yuridik shaxslarga bazaviy 

h i s o b l a s h  m i q d o r i n i n g  3 0 0 
baravarigacha moliyaviy sanksiyalar 
qo‘llaniladi.

Qoidabuzarlik bilan kesilgan har 
bir daraxt o‘rniga qimmatligi jihatidan 
undan kam bo‘lmagan yuz tup daraxt 
ko‘chatini ekish va uch yil davomida 
parvarish qilish shartligi ko‘zda 
tutilmoqda.

Shuningdek, majlisda Ekologiya, 
atrof-muhitni muhofaza qilish va 
iqlim o‘zgarishi vazirining iqlim 
o‘zgarishining oldini olishda atmosfera 
havosini muhofaza qilish hamda 
hududlarni yashillashtirish bo‘yicha 
olib borilayotgan faoliyat yuzasidan 
axboroti eshitildi. 

Axborotni eshit ish davomida 
tizimda amalga oshirilgan ijobiy ishlar 
bilan birga sohadagi mavjud ayrim 
muammo va kamchiliklarga ham e’tibor 
qaratildi. Masalan, “Yashil makon” 
umummilliy loyihasi doirasida bahorgi 
mavsumda ekilgan 1 mln. 800 ming 
ko‘chatni parvarishlashga mas’ullar 
biriktirilmagan. Sug‘orish tizimlari 
mavjud bo‘lmagan hududlarga 7,3 
mln. tup ko‘chat ekilgan. Daraxtlarni 
kasallik va zararkunandalardan 
himoya qilish ishlari yetarli darajada 
tashkil etilmagan. 

Majlis yakunida ko‘rilgan masalalar 
yuzasidan Senat qo‘mitasining 
qarorlari qabul qilindi.

Oliy Majlis Senatining Orolbo‘yi mintaqasini rivojlantirish masalalari 
va ekologiya qo‘mitasi majlisida ham dastlab “2024-yil uchun 
O‘zbekiston Respublikasining Davlat budjeti to‘g‘risida”gi qonun 
atroflicha muhokama qilindi.

FUQAROLARNING MA’MURIY 
SUDLARGA MUROJAAT 
QILISH IMKONIYATLARI 
KENGAYTIRILMOQDA

Oliy Majlis Senatining Xotin-qizlar va gender tenglik masalalari 
qo‘mitasi majlisida “Davlat boji to‘g‘risida”gi O‘zbekiston Respublikasi 
Qonuniga ma’muriy sudlarga murojaat qilishda fuqarolar uchun qulay 
shart-sharoitlar yaratishga qaratilgan o‘zgartirish va qo‘shimchalar 
kiritish haqida”gi qonun ko‘rib chiqildi.

Mazkur qonun fuqarolarning ma’muriy 
sudlarga murojaat qilish imkoniyatlarini 
kengaytirishga xizmat qiladi.

Shuningdek, majlisda “2024-yil 
uchun O‘zbekiston Respublikasining 
Davlat budjeti to‘g‘risida”gi qonun 
ham qizg‘in muhokama qilindi. 

Qonunda bud je t  s iyosat in i 
“O‘zbekiston — 2030” strategiyasi 
va 2020 — 2024-yillarda O‘zbekiston 
Respublikasi davlat moliyasini 
boshqarish tizimini takomillashtirish 
strategiyasida belgilangan yo‘nalish 
va maqsadlarga muvofiq amalga 
oshirish va uzoq muddatda fiskal 
barqarorlikni ta’minlash bo‘yicha 
kiritilgan qoidalarga qat’iy amal qilish 
ko‘zda tutilgan.

O‘z navbatida, yig‘ilishda gender 
tenglikka erishishni budjet jarayoniga 
integratsiyalash orqal i  gender 
tenglikka yo‘naltirilgan budjetlashtirish 
va dasturiy budjetlashtirish tizimini 
amaliyotga bosqichma-bosqich joriy 
etish yuzasidan muzokaralar o‘tkazildi 
hamda bajarilishi lozim bo‘lgan 
vazifalar belgilab olindi.

Majlis so‘ngida Senat qo‘mitasining 
tegishli qarori qabul qilindi.

VOYAGA YETMAGANLARGA 
NISBATAN JINOIY 

JAVOBGARLIK 
LIBERALLASHTIRILADI

Oliy Majlis Senatining Yoshlar, madaniyat va sport 
masalalari qo‘mitasi majlisida dastlab “2024-yil 
uchun O‘zbekiston Respublikasining Davlat budjeti 
to‘g‘risida”gi qonun atroflicha ko‘rib chiqildi.

o‘yinlari uchun esa 41 mlrd. 
so‘m nazarda tutilgan.

E’ t ibor l i  j ihat i ,  Davlat 
budjetida yoshlarga oid davlat 
siyosatini amalga oshirishni 
kengaytirish va ularni yanada 
keng qo‘ l lab-quvvat lash 
hamda subsidiyalar uchun 
150 mlrd. so‘m yo‘naltiriladi.

Madaniy meros agentligiga 
2 0 2 4 - y i l d a  r e s p u b l i k a 
budjetidan 213,5 mlrd. so‘m, 
jumladan, agentlikning joriy 
xarajatlari uchun 183,5 mlrd. 
so‘m ajratish belgilanyapti. Bu 
boradagi davlat dasturlarini 
moliyalashtirish uchun 131 
mlrd. so‘m ajratiladi.

Madaniy meros obyektlarini 
restavratsiya qilish va tiklash, 
arxeologik ish lar  uchun 
125 mlrd. so‘m miqdorida 
hamda davlat muzeylarining 
moddiy-texnika bazasini 
mustahkamlashga 6 mlrd. 
so‘m miqdorida mablag‘ 
ajratilishi nazarda tutilmoqda.

M a j l i s d a  “ V o y a g a 
yetmaganlarga nisbatan 
jinoiy javobgarlik yanada 
liberallashtirilishi munosabati bilan 
O‘zbekiston Respublikasining 
Jinoyat kodeksiga qo‘shimcha va 
o‘zgartirishlar kiritish to‘g‘risida”gi 
qonun ham tahlil qilindi.

Unga ko‘ra o‘n sakkiz yoshga 
to‘lguniga qadar sodir etgan o‘ta 
og‘ir bo‘lmagan jinoyati uchun 
jazoni o‘tab bo‘lgan shaxs 
sudlanmagan deb hisoblanishi 
belgilanmoqda. Qolaversa, 
voyaga  ye tmagan la rga 
nisbatan ozodlikni cheklashning 
hamda ozodlikdan mahrum 
qilishning eng kam muddati olti 
oydan bir oygacha qisqartirilishi 
nazarda tutilayotir.

Majl is yakunida Senat 
qo‘mitasining tegishli qarorlari 
qabul qilindi.

“Xalq so‘zi”.

MAMLAKATIMIZDA OLIB 
BORILAYOTGAN ISLOHOTLAR — 

DUNYO E’TIROFIDA
Ta’kidlash kerakki, 

s o ‘ n g g i  y i l l a r d a 
O ‘ z b e k i s t o n n i n g 

turkiy tilli davlatlar bilan o‘zaro 
munosabatlari, tashqi siyosiy 
hamkorligi rivojlanib bormoqda. 
Ayniqsa, bu borada O‘zbekiston 
— Turkiya munosabatlarini alohida 
e’tirof etish lozim.

O‘zbekiston va Turkiyani ko‘p 
asoslar — mushtarak til va tarix, 
uyg‘un madaniy aloqalar, o‘xshash 
an’ana va tutumlar, yagona din, 
azaliy do‘stl ik va qardoshlik 
munosabatlari birlashtirib turadi. 
Ikki xalq tamadduni geosiyosiy 
joylashuv va tarixiy taraqqiyotdan 
tortib, hozirgi rivojlanish bosqichida 
kechayotgan islohotlarning o‘ziga 
xosligigacha bo‘lgan ko‘plab 
umumiy jihatlarga ega.

Turkiya O‘zbekiston mustaqilligini 
birinchi bo‘lib tan olgani ham 
ana shu qardoshlikning yuksak 
ifodasi bo‘lgan edi. 1996-yilda 
mamlakatlarimiz o‘rtasida Abadiy 
do‘stlik va hamkorlik to‘g‘risidagi 
shartnoma imzolangan. 2017-yil 
oktabr oyida Prezident Shavkat 
Mirziyoyevning Turkiyaga ilk davlat 
tashrifi chog‘ida mamlakatlarimiz 
hamkorligini strategik sheriklik 
darajasiga ko‘taradigan Qo‘shma 
bayonot imzolandi.

O‘tgan uch yilda aloqalar strategik 
sheriklik darajasiga ko‘tarildi. Ikki 
davlat rahbarlarining oliy darajadagi 
uchrashuv va muzokaralarida 
mamlakatlarimiz o‘rtasidagi keng 
ko‘lamli hamkorlikni rivojlantirish 
istiqbollari muntazam ravishda 
muhokama qilib borilmoqda. Bu 
mamlakatlarimiz ishbilarmon 
doiralari uchun qulay sharoit 
yaratish, investitsiya muhitini 
yaxshilash, qo‘shma kooperatsiya 
loyihalari va madaniy-gumanitar 
almashinuv dasturlarini amalga 
oshirish kabi ko‘plab yo‘nalishlarda 
o‘z aksini topmoqda. 

Shuningdek, 2020-yil 10-iyunda 
O‘zbekiston Respublikasi Oliy 
Majlisining Turkiya Respublikasi 
Buyuk Millat majlisi bilan hamkorlik 
b o ‘ y i c h a  p a r l a m e n t l a r a r o 
guruhining tashkil etilgani ikki 
davlat o‘rtasidagi munosabatlarni 
yanada rivojlantirish, xalqaro 
maydonda davlatning hamda 
milliy parlamentning nufuzini 
mustahkamlash,  par lament 
faoliyati, qonun ijodkorligi va 
nazorat-tahlil sohalarida tajriba 
almashishni  yo‘ lga qo‘y ish, 
siyosiy, savdo-iqtisodiy, madaniy-
gumanitar hamkorlikni rivojlantirish, 
mintaqalararo o‘zaro aloqalarni 

yanada kengaytirishga xizmat 
qilmoqda.

O l i y  Ma j l i s  Qonunch i l i k 
palatasi deputatlari va Senati 
a ’ z o l a r i d a n  i b o r a t  m i l l i y 
parlamentimiz delegatsiyasining 
joriy yil noyabr oyida Antaliya 
shahrida o‘tkazilgan “Ayollar va 
erkaklar uchun teng imkoniyatlarni 
t a ’ m i n l a s h  v a  a y o l l a r n i n g 
huquqlarini kengaytirish” mavzuida 
Turkiy mamlakatlar Parlament 
assambleyasi (TurkPA)ga a’zo 
parlamentlar tomonidan amalga 
oshirilayotgan ishlar yuzasidan 
tajriba almashinuvdagi ishtiroki 
ham ana shunday hamkorlikning 
yana bir ifodasidir.   

Ushbu xalqaro uchrashuvda 
O ‘ zbek i s t on  de l ega t s i yas i 
tomonidan so ‘ngg i  y i l la rda 
Prezidentimiz tashabbusi bilan 
mamlakatimizda xotin-qizlar 
va erkaklar uchun teng huquq 
hamda imkoniyatlarga erishish, 
jamiyat  va  dav la t  i sh lar in i 
boshqarishda xotin-qizlarning 
ishtirokini kengaytirish, ularni 
ijtimoiy-huquqiy jihatdan qo‘llab-
quvvatlash, shuningdek, tazyiq 
va zo‘ravonliklardan himoya qilish 
borasida amalga oshirilayotgan 
keng ko‘lamli islohotlar haqida 
batafsil ma’lumot berildi. Gender 
tenglikni ta’minlashning huquqiy va 
institutsional asoslari yaratilganligi 
yetkazildi.

Xususan, yangilanayotgan 
O‘zbekistonning bugungi rivojlanish 
bosqichidagi ko‘rsatkichlarning 
asosiy omil i  inson va uning 
manfaatlari hisoblanishi, inson 
huquq la r i  va  e rk in l i k l a r i n i 
ta’minlash, xalqimiz uchun farovon 
va munosib turmush sharoitini 
yaratish, adolatli huquqiy davlatni 
qaror toptirish mamlakatimizda 
demokratik islohotlarning bosh 
mezoni ekanligi alohida qayd etildi.

Mamlakatimizda ayollarning 
jamiyat hayotidagi o‘rni va nufuzini 
yanada kuchaytirish maqsadida 
qabul qilingan “Xotin-qizlar va 
erkaklar uchun teng huquq hamda 
imkoniyatlar kafolatlari to‘g‘risida”gi 
hamda “Xotin-qizlarni tazyiq va 

zo‘ravonlikdan himoya qilish 
to‘g‘risida”gi qonunlar ularning 
ijtimoiy-huquqiy faolligi hamda 
jamiyatdagi rolini oshirishga yo‘l 
ochayotganligi xorijiy davlatlar 
parlament a’zolari tomonidan 
e’tirof etildi. 

Ayniqsa, kuni kecha Qonunchilik 
palatasi tomonidan qabul qilinib, 
Senatga yuborilgan “O‘zbekiston 
Respublikasining ayrim qonun 
hujjatlariga saylov va referendum 
o ‘ t kaz i sh  ta r t i b i n i  yanada 
takomillashtirishga qaratilgan 
o‘zgartirish va qo‘shimchalar 
k i r i t ish to ‘g ‘ r is ida”gi  qonun 
bilan Saylov kodeksining 70 va 
91-moddalariga siyosiy partiyalar 
tomonidan deputatlikka nomzodlar 
ko‘rsatilganda ayollar sonining 
eng kam miqdorini nomzodlar 
umumiy sonining o‘ttiz foizidan 
qirq foizga oshirishni nazarda 
tutuvchi o‘zgartirish kiritilganligi, 
hozirda Oliy Majlis Qonunchilik 
palatasida ayol deputatlar ulushi 
33 foiz ekanligi dunyo parlamentlari 
a’zolari tomonidan katta qiziqish 
bilan qabul qilindi. Chunonchi, 
TurkPAga a’zo Turkiya, Qirg‘iziston 
v a  O z a r b a y j o n  d a v l a t l a r i 
parlamentlarida ayollar ulushi 
o‘rtacha 20 foizni tashkil etadi. 

S h u  n u q t a y i  n a z a r d a n , 
k o n s t r u k t i v  r u h d a  o ‘ t g a n 
uchrashuvda Turkiya, Ozarbayjon 
va Qirg‘iziston parlamentlari 
vakil lari mamlakatimizda bu 
borada amalga oshirilayotgan 
ishlarni e’tirof etdilar va O‘zbekiston 
tajribasini boshqa davlatlarga 
namuna sifatida ko‘rsatib, uni 
ommalashtirish taklifi bildirildi.

Xususan, Ozarbayjon Milliy 
Assambleyasining Oila, xotin-qizlar 
va bolalar masalalari qo‘mitasi raisi 
Hijran Huseynova so‘nggi yillarda 
O‘zbekistonda gender tenglikni 
ta’minlash, xotin-qizlarning ijtimoiy-
siyosiy faolligini kuchaytirish, huquq 
va imkoniyatlarini kengaytirish 
borasida amalga oshirilayotgan 
islohotlarni yuqori baholab, bu 
borada mamlakatimiz tajribasini 
yaqindan o‘rganish zarurligini 
bildirdi.

Demak, bu — yurtimizda ayollarning huquq va erkinliklarini 
ta’minlash, ularning jamiyat hayotidagi o‘rnini yanada mustahkamlash 
borasidagi islohotlar to‘g‘ri olib borilayotganining tasdig‘i. O‘z 
navbatida, bu ayni paytda O‘zbekiston oqilona tashqi siyosat 
yuritayotganini, xorijiy davlatlar va xalqaro tashkilotlardagi o‘rni tobora 
yuksalib borayotganini ko‘rsatadi, desak, ayni haqiqat. 

Mavluda XO‘JAYEVA,
Oliy Majlis Qonunchilik palatasining Mehnat va 

ijtimoiy masalalar qo‘mitasi raisi.

XALQARO REYTING 
VA INDEKSLAR BILAN 

ISHLASH HOLATI
QAY DARAJADA?

Q o l a v e r s a ,  x a l q a r o 
reytinglarning past ko‘rsatkichli 

indikatorlari uchun mas’ul davlat organlari 
tomonidan soha va tarmoqlardagi mavjud 
tizimli xatoliklarni bartaraf etish loyihalarini 
ishlab chiqish uchun ilmiy grantlarga 
buyurtma berish holati tanqidiy-tahliliy 
ko‘rib chiqildi.

Yig‘i l ishda mamlakatimiz uchun 
ustuvor etib belgilangan reytinglar 
metodologiyalarining tez-tez o‘zgarib 
turishi, ularning vaqtinchalik yoki 
mutlaqo tugatilishi amaliyotda muayyan 
qiyinchiliklarni keltirib chiqarayotgani 
sababli xalqaro reytinglar bilan ishlash 
tizimini qayta ko‘rib chiqish zarurati 
yuzasidan fikr almashildi.

Shuningdek, Konstitutsiyamizda 
“O‘zbekiston — ijtimoiy davlat” ekani 
belgilanib, aholi ijtimoiy himoya qilinishi 
mamlakatimiz siyosatining bosh mezoni 
sifatida ko‘rilayotganligidan hamda 
ekologik barqarorlikni ta’minlashga 
qaratilgan keng chora-tadbirlar amalga 
oshiri layotganligidan kelib chiqib, 
Ijtimoiy taraqqiyot indeksi va Ekologik 
samaradorlik indeksi bilan ishlash 
maqsadga muvofiqligi alohida qayd etildi.

Tadb i rda  muhokama q i l i ngan 
masalalar yuzasidan mutasaddi vazirlik 
va idoralar rahbarlari axboroti eshitilib, 
yo‘l qo‘yilgan kamchiliklarni bartaraf etish 
yuzasidan aniq vazifalar belgilab olindi.

X u s u s a n ,  m a m l a k a t i m i z n i n g 
ijtimoiy-iqtisodiy va siyosiy-huquqiy 
sohaga oid xalqaro reytinglardagi 
o‘rnini yaxshilashga, jumladan, Global 
innovats iya indeksin ing 2023-yi l 
hisobotida qayd etilgan past indikatorlar 
bo‘yicha O‘zbekiston pozitsiyasini 
yaxshilashga qaratilgan chora-tadbirlar 
belgilandi.

Yig‘ilish yakunida Xalqaro reyting 
va indekslar bilan ishlash bo‘yicha 
respublika kengashining tegishli qarori 
qabul qilindi.

“Xalq so‘zi”.

SOLIQ VA BUDJET SIYOSATIDA QANDAY 
O‘ZGARISHLAR KUTILMOQDA?

Q o n u n  l o y i h a s i 
bilan Soliq kodeksiga, 
shuningdek, “Tabiatni 

muhofaza qilish to‘g‘risida”gi, 
“ C h i q i n d i l a r  t o ‘ g ‘ r i s i d a ” g i 
qonunlarga hamda Iqt isodiy 
protsessual kodeksi va Ma’muriy 
sud ishlarini yuritish to‘g‘risidagi 
kodeksga tegishli o‘zgartirish va 
qo‘shimchalar kiritish nazarda 
tutilyapti. 

L o y i h a g a  k o ‘ r a ,  e n g 
avvalo, tadbirkorlik subyektlari 
uchun qo‘shimcha yengilliklar 
yaratilmoqda. Xususan, kameral 
soliq tekshiruvida tadbirkordan 
huj ja t  ta lab q i l ish,  b ino va 
hududlar iga k i r ish yoki  uni 
idoraga chaqirish taqiqlanmoqda. 
Qo‘shimcha hisoblangan soliqlarni 
bo‘lib-bo‘lib to‘lash joriy etilmoqda.

M u n o z a r a l a r  d a v o m i d a 
deputatlar tomonidan qonun 
loyihasi yuzasidan bir qator fikr-
mulohazalar o‘rtaga tashlandi, 
asosli takliflar ilgari surildi.

O‘zbekiston “Milliy tiklanish” 
demokratik partiyasi fraksiyasi 
a’zolari “O‘zbekiston Respublikasi 
Soliq kodeksining 378-moddasiga 
professional va oliy ta’lim olishni 
y a n a d a  r a g ‘ b a t l a n t i r i s h g a 
qaratilgan o‘zgartirish kiritish 
to‘g‘risida”gi qonun loyihasining 
ahamiyatli jihatlariga to‘xtalib 
o‘tdilar. 

Amaldagi qonunchilikka ko‘ra 
ota-onalar oliy o‘quv yurtlari yoki 
nodavlat maktab va bog‘chalarda 
o‘qiydigan farzandlariga ta’lim 
to‘lovlarini o‘z oylik ish haqlaridan 
to‘lab bersa, 12 foiz daromad 
solig‘ini qaytarib olishlari mumkin. 
Bu tartib o‘zi ishlab, o‘z shartnoma 
pulini to‘lagan talabalar yoki 
turmush o‘rtog‘i uchun shartnoma 
pulini to‘laganlarga ham amal 
qiladi. Ammo ota-onalar bunda 
26 yoshga to‘lmagan farzandlari 
uchungina to‘lovni amalga oshirgan 
bo‘lishi kerak edi. 

Tak l i f  e t i layotgan qonun 
loyihasi bilan esa ota-onalarga 
farzandlarining yoshidan qat’i 
nazar, ularning ta’lim olishi uchun 
yo‘naltirilgan to‘lovlarga nisbatan 
soliq imtiyozlaridan foydalanish 
imkoniyati berilmoqda. 

Shuningdek, farzandlariga 
nodavlat maktabgacha ta’lim 

tashkilotlari va (yoki) maktablar 
ko‘rsatadigan ta’limga oid xizmatlar 
uchun ota-ona (farzandlikka 
oluvchilar) tomonidan har bir farzand 
uchun to‘lanadigan oyiga 3 million 
so‘mgacha bo‘lgan to‘lovlarga ham 
shunday imtiyoz beriladi.

M a z k u r  q o n u n  l o y i h a s i 
O‘zbekiston “Adolat” sotsial-
demokratik partiyasi fraksiyasi 
yig‘ilishida ham atroflicha ko‘rib 
chiqildi. 

“Yong‘in xavfsizligi qoidalarini 
buzganlik uchun javobgarl ik 
kuchaytirilishi munosabati bilan 
O‘zbekiston Respublikasining 
Ma’muriy javobgarlik to‘g‘risidagi 
k o d e k s i g a  q o ‘ s h i m c h a  v a 
o‘zgartirishlar kiritish haqida”gi 
qonun loyihasi muhokamasida esa 
yong‘inlar profilaktikasi sohasida 
tizimli ishlar amalga oshirilayotganiga 
qaramay, aholining maishiy hayotida 
va tadbirkorlik subyektlari faoliyatida 
yong‘inlar bilan bog‘liq noxush 
hodisalar ro‘y berayotgani qayd 
etildi.

Qonun tashabbuskorlarining 
ay t i sh i cha ,  mazku r  qonun 
loyihasining qabul qilinishi yong‘in 
xavfsizligi qoidalarini buzganlik 
uchun javobgarlik choralarini 
kuchaytir ishga asos bo‘ladi. 
Shu orqali huquqbuzarliklarning 
oldini olish, bunday toifadagi 
huquqbuzarliklarga doir ishlarni 
ko‘rib chiqish bo‘yicha yagona 
yondashuvni shakllantirishda 
muhim ahamiyat kasb etadi. 

O‘zbekiston Xalq demokratik 
partiyasi fraksiyasi a’zolari soliq 
va budjet siyosatining 2024-yilga 
mo‘ljallangan asosiy yo‘nalishlari 
qabul qilinganligi munosabati bilan 
ayrim qonun hujjatlariga o‘zgartish 
va qo‘shimchalar kiritishni nazarda 
tutadigan qonun loyihasidagi 
muhim o‘zgarishlarni birma-bir 
ko‘rib chiqdi. 

Xususan, 2024-yil 1-yanvardan 
tadbirkorlarning soliq idoralari 
bilan bo‘ladigan nizolari ma’muriy 
sud vakolatiga o‘tkazilib, soliq 
majburiyati bo‘yicha da’vo qilish 
muddatini 5 yildan 3 yilgacha 
qisqartirish ko‘zda tutilmoqda. 

2024-yil 1-apreldan boshlab 
q o ‘ s h i l g a n  q i y m a t  s o l i g ‘ i 
zanjirini ta’minlash hamda soliq 
ma’murchiligida yuzaga kelgan 

ayrim muammolarni bartaraf 
etish maqsadida dori vositalari, 
veterinariya dori vositalari, tibbiy 
va veterinariya xizmatlari uchun 
nazarda tutilgan soliq imtiyozlari 
bekor qilinmoqda. 

Fraksiya a’zolari ushbu muhim 
j ihat larn i  qo‘ l lab-quvvat lab, 
bu  tadb i rkor l i k  subyek t la r i 
manfaatlarini ta’minlashga xizmat 
qilishini qayd etdi.   

O ‘ z b e k i s t o n  E k o l o g i k 
partiyasi fraksiyasi a’zolari 
ham “Soliq va budjet siyosatining 
2024-yilga mo‘ljallangan asosiy 
yo‘nalishlari qabul qilinganligi 
munosabati bilan O‘zbekiston 
Respublikasining ayrim qonun 
hu j ja t la r iga  o ‘zgar t i r i sh  va 
qo‘shimchalar kiritish to‘g‘risida”gi 
qonun loyihasi bilan tegishli 
hujjatlarga kiritilayotgan muhim 
o‘zgartirishlarga ahamiyat qaratdi. 

Chunonchi, 2024-yil 1-apreldan 
boshlab aholi uchun ichimlik suvi 
ta’minoti, kanalizatsiya, sanitariya-
tozalash, issiqlik ta’minotida 
ko‘rsatiladigan xizmatlar bo‘yicha 
qo‘shilgan qiymat solig‘ining 
nol darajali stavkasini bekor 
qilish ko‘zda tutilmoqda. Ushbu 
o‘zgarishni fraksiya a’zolari e’tirof 
etgan holda bu fuqarolarning suvga, 
tabiatga bo‘lgan ehtiyotkorona 
munosabati, mas’uliyati oshishiga 
ko‘maklashishini ta’kidladi. 

S h u n i n g d e k ,  2 0 2 4 -
y i l  1 - y a n v a r d a n  2 0 2 5 - y i l 
31-dekabrgacha metallarni qazib 
oluvchi, shuningdek, uglevodorod 
xomashyosini qazib oluvchi yuridik 
shaxslarga maxsus renta solig‘i 
qo‘llanilmasligi nazarda tutilmoqda.

Qonun tashabbuskorlarining 
ta’kidlashicha, mazkur norma 
mamlaka t im izda  j oz ibado r 
investitsiyaviy muhitni yaratishga 
qaratilgan. 

Fraksiyalar y ig‘ i l ishlar ida 
deputat lar  qonun loy ihalar i 
yuzasidan partiya maqsad va 
vazifalaridan kelib chiqqan holda 
o‘z fikr-mulohazalarini, takliflarini 
bildirdilar. Ayrim normalar bo‘yicha 
asosli savollar o‘rtaga tashlandi. 

M u h o k a m a l a r  y a k u n i d a 
ko‘rib chiqilgan qonun loyihalari 
fraksiyalar a’zolari tomonidan 
qo‘llab-quvvatlandi. 

“Xalq so‘zi”.

Mamlakatimizning Rossiyadagi elchixonasi tomonidan 
ilgari surilgan ushbu loyiha yurtimizda turizmni rivojlantirish 
bo‘yicha olib borilayotgan ishlarni targ‘ib qilish va sayyohlarni 
O‘zbekistonga keng jalb etishga qaratilgani bilan e’tiborga molik.

O‘zbekistonning tarixiy shaharlari madaniy merosini targ‘ib 
qilish maqsadida diplomatik missiya va Moskva shahar 
meriyasi tomonidan ushbu videolavhalarni aholi gavjum 
joylarda namoyish etish loyihasi ishlab chiqilgan.

Loyiha Moskva shahar hukumatining reklama tarqatish 
masalalari bo‘yicha idoralararo komissiyasi tomonidan 
ma’qullangan va tegishli qaror qabul qilingan. Unga 
ko‘ra, O‘zbekiston elchixonasi tomonidan taqdim etilgan 
videolavhalar Moskva shahridagi sakkizta yirik ekranda joriy 
dekabr oyi davomida 24/7 tartibida namoyish etiladi.

“Dunyo” AA.
Moskva

Adliya vazirligi, Davlat 
boshqaruvi akademiyasi, 
Davlat xizmatini rivojlantirish 
agentligi va AQSH Xalqaro 
taraqqiyot  agent l ig in ing 
o‘zaro hamkorligida amalga 
o s h i r i l a y o t g a n  m a z k u r 
loyihaning umumiy qiymati 
15,2 million dollarni tashkil 
qiladi. 

Loyihada ijro hokimiyati 
o r g a n l a r i  f a o l i y a t i n i 
takomil lashtir ish, kadrlar 
hamda moddiy resurslardan 
oqilona foydalanish bo‘yicha 
aniq mezonlarni ishlab chiqish, 
hokimiyatning vakillik organlari 
va ijro hokimiyati idoralari 
o‘rtasida yaqin hamkorlikni 
ta’minlash aks ettirilgan. 

Shu bilan birga, davlat 
boshqaruvida ochiql ikka 
asoslangan, samarali qarorlar 
qabul qilish tizimini tatbiq etish 
va davlat boshqaruvini haddan 
tashqari markazlashtirishdan 
voz kechish, takrorlanuvchi 
vazifa va funksiyalarni bekor 
qilish, davlat organlarining 
fuqarolik jamiyati institutlari 
hamda ommaviy axborot 
vosi ta lar i  vaki l lar i  b i lan 
h a m k o r l i g i n i  o s h i r i s h , 
hisobdorlik va jamoatchilik 
nazorat i  kabi  masala lar 
nazarda tutilgan.

Navoiy viloyati misolida nazar 
solsak, hudud korrupsiyaga qarshi 
kurashish reyting ko‘rsatkichlarining 
ayrimlarida ijobiy bahoga ega bo‘lib, 
har chorakda yuritiladigan hududlar 
kesimida korrupsiya tarqalganlik 
darajasi reytingi bo‘yicha korrupsiya 
holatlari past bo‘lgan “yashil” hududlar 
toifasiga kiritilsa-da, Davlat organlari 
va tashkilotlari faoliyatining ochiqlik 
indeksida 100 balldan 62,2 ball bilan 
“sariq”, Korrupsiyaga qarshi kurashish 
hududiy kengashi faoliyati reytingi 
bo‘yicha 100 balldan 49,5 ball bilan 
mamlakatda 7-o‘rinda bormoqda. 

— Viloyat bo‘yicha shu yilning 
o‘tgan sakkiz oyida korrupsiyaga oid 
jami 85 ta jinoyat ishi qo‘zg‘atilib, 
shundan 129 nafar shaxsga nisbatan 
jazo muqarrarligi ta’minlandi, — 
deydi viloyat hokimligi korrupsiyaga 
qarshi ichki nazorat shu’basi rahbari 
Feruz Hasanov. — Jumladan, viloyat 
bo‘yicha turli darajadagi 52 mansabdor 
shaxs (ularning 11 nafari viloyat va 41 
nafari tuman (shahar) darajasidagi 
davlat idoralari xodimlari) korrupsion 
jinoyat sodir etganligi uchun jinoiy 
javobgarlikka tortildi.   

Javobgarlikka tortilganlarning 32 
nafari o‘zganing mulkini o‘zlashtirish, 10 
nafari pora berishga dalolat qilgan holda 
firibgarlik, 4 nafari pora olish, 5 nafari 
mansab vakolatlaridan foydalanish va 
5 nafari pora olish-berishda vositachilik 
qilish kabi jinoyatlarga qo‘l urgan. 
Oqibatda bu korrupsion jinoyatlar tufayli 
Davlat budjetiga 37 mlrd. so‘mdan ortiq 
moddiy zarar yetkazilgan. 

ADOLATLI TARAQQIYOT YO‘LIDA

S h u n i n g d e k , 
m a m l a k a t i m i z n i n g 

investitsiyaviy jozibadorligini yanada 
oshir ish va qimmatl i  qog‘ozlar 
bozorini jadal rivojlantirish, “yashil” 
iqtisodiyot ga o‘tish, uning asosi 
bo‘lgan qayta tiklanuvchi energiyadan 
foydalanish ko‘rsatkichlarini keskin 
ko‘tarish, iqtisodiyot tarmoqlari va 
aholini zarur energiya resurslari 
b i lan uzluksiz ta ’minlash kabi 
chora-tadbirlar belgilanganki, bular 

xalqimizning orzu va umidlarini 
ro‘yobga chiqarishga xizmat qiladi.

Ayn iqsa,  ekspor t  ha jmin i  2 
barobar oshirish — 45 mlrd. dollarga, 
ekspor tch i  ko rxona la r  son in i 
esa 6,5 mingtadan 15 mingtaga 
yetkazish, eksport tarkibida tayyor 
va yarimtayyor mahsulotlar hajmini 
3,3 barobar ko‘paytirish, Yevropa 
davlatlariga “GSP+” va boshqa 
tizimlar doirasida tayyor hamda 
texnologik mahsulotlar eksportini 
kengaytirishdek muhim vazifalar 
ham muqarrar taraqqiyotga olib 
boruvchi muhim maqsadlardir.

Qishloq xo‘jaligida hosildorlik va 
rentabellik darajasini keskin oshirish 
borasida ham qator vazifalar belgilab 
olingan. Unga ko‘ra, kelgusida 
qishloq xo‘jaligi mahsulotlarini qayta 
ishlash ko‘rsatkichining 25 foizdan 
yuqori bo‘lishi ta’minlanadi. 

O‘zbekistonning 2030-yilgacha 
bo ‘ lgan s t ra teg iyas i  BMTning 

Barqaror rivojlanish maqsadlariga 
to‘liq mos kelishi ham e’tiborga molik 
jihatlardandir.

Bugungi  kunda 17 ta mi l l iy 
maqsad hamda 126 ta vazifadan 
i b o r a t  B a r q a r o r  r i v o j l a n i s h 
sohas idag i  m i l l i y  maqsad va 
vazifalarni kompleks, tarmoq hamda 
mintaqaviy rivojlanish strategiyasi 
va dasturlariga integratsiya qilish, 
un i  amalga osh i r ish  bo ‘y icha 
mas’ul vazir l ik hamda idoralar 
faoliyatini samarali tashkil etish, 
tarmoqlararo muvofiqlasht ir ish 
hamda ularga er ishish yo‘ l ida 
kompleks yondashuvni ta’minlash 
bo‘yicha izchil sa’y-harakatlar olib 
borilmoqda. 

Natijada joriy yilda O‘zbekiston 
BMTning Barqaror  r ivo j lan ish 
yechimlari tarmog‘i  (SDSN) va 
xalqaro ekspertlar tomonidan e’lon 
qilingan BRM (SDG index) reytingida 
8 pog‘onaga ko‘tarilib, 71,1 indeks 

bilan 166 ta mamlakat orasida 
69-o‘rinni egalladi. 

Shu o ‘ r inda ta ’k id lash jo iz , 
“O‘zbekiston — 2030” strategiyasi 
t i b b i y  y o r d a m g a  m u h t o j 
aholining 70 foiz murojaatlarini 
birlamchi bo‘g‘inning o‘zida hal 
etish, kambag‘all ikni 2 barobar 
kamaytirish, maktabgacha ta’lim 
b i l an  qamrov  da ra jas in i  100 
foizga yetkazish, suvni ishlatish 
samaradorligini 25 foizga oshirish, 
respublika hududining yashil l ik 
darajasini 30 foizga yetkazish kabi 
qator ko‘rsatkichlarni o‘z ichiga 
qamrab olgan. Bu esa, o‘z navbatida, 
barqaror rivojlanish sohasidagi 
milliy maqsad va vazifalarni amalga 
oshirish uchun o‘ziga xos “Yo‘l 
xaritasi” vazifasini o‘taydi, desak, 
mubolag‘a bo‘lmaydi.

B u g u n  n a f a q a t  x a l q i m i z , 
balki  xalqaro hamjamiyat ham 
“O‘zbekiston — 2030” strategiyasi 

yangi O‘zbekistonni qurish yo‘lidagi 
eng to‘g‘ri strategiya ekanligini 
e’tirof etmoqda. Ushbu hujjat tom 
ma’noda mamlakatimizda siyosiy-
huquqiy hamda iqtisodiy va ijtimoiy 
islohotlarni amalga oshirish bo‘yicha 
dasturilamal hujjatga aylandi. Zero, 
mamlakatimiz taraqqiyoti va xalqimiz 
farovonligini barqaror ta’minlash 
yo‘lidagi eng dolzarb masalalar 
yechimi, ularga erishish yo‘llari va 
usullari ushbu strategiyada belgilab 
olindi.

Umuman olganda, “O‘zbekiston 
— 2030” strategiyasi kelgusi yetti 
yilga mo‘ljallangan, rivojlanishimizga 
xizmat qiladigan muhim hujjat bo‘ldi. 
Undagi maqsadlarning ijrosi o‘z 
vaqtida ta’minlanishi davlat va 
jamiyatning har tomonlama hamda 
jadal rivojlanishi, ijtimoiy hayotning 
barcha sohasini taraqqiy ettirishda 
zarur omil bo‘lib xizmat qiladi.

Marat TURSUNXO‘JAYEV,
Alfraganus universiteti 

professori, 
iqtisodiyot fanlari doktori.

Davlat moliyaviy nazorat organlari 
tomonidan joriy yilning 8 oyi davomida 
viloyatdagi 107 ta obyektda nazorat 
tadbirlari o‘tkazilganda ularning 74 
tasida yoki 73 foizida 14 mlrd. so‘mlik 
budjet mablag‘ lar ini  maqsadsiz 
sarflash bilan bog‘liq moliyaviy xato va 
kamchiliklar aniqlangan.

Ta’kidlash joizki, korrupsiyaga 
qarshi kurashishda davlat organlari va 
tashkilotlarining ochiqligi muhim o‘ringa 
ega. Bunda odamlar o‘zlarini fuqarolik 
jamiyatining tom ma’nodagi a’zosi 
sifatida his etib, qabul qilinayotgan u yoki 
bu qarorlarga nisbatan munosabatini 
bildiradi. Qolaversa, rahbarlarning 
mas’uliyati oshadi. Shu jihatdan viloyat 
Ochiqlik indeksida “sariq” toifada qayd 
etilgan bo‘lsa-da, respublika vazirlik va 
idoralarining Navoiy viloyati hududiy 
boshqarmalari faoliyatida ochiqlikni 
ta’minlash bo‘yicha muammolar 
saqlanib qolmoqda.

Misol uchun, o‘rganilgan 17 ta 
vazirl ik va idoraning viloyatdagi 
hududiy boshqarmalaridan atigi 5 tasi 
(qishloq xo‘jaligi, adliya, madaniyat, 
sog‘liqni saqlash, avtomobil yo‘llari, 
maktabgacha va maktab ta’ l imi 
boshqarmalari) internet tarmog‘ida 
rasmiy veb-saytlarini tashkil etgan. 
Shun ingdek ,  xa lq  depu ta t l a r i 
Kengashlari sessiyalarining telekanallar 
hamda internet tarmog‘i orqali jonli 
efirga uzatilishi monitoringi shuni 
ko‘rsatdiki, joriy yilda xalq deputatlari 
Navoiy viloyati Kengashining barcha 
sessiyalari mahalliy telekanallar yoki 
internet tarmog‘i orqali jonli efirga 

uzatilgan bir paytda xalq deputatlari 
shahar va tuman Kengashlarining 
(b i r inch i  yar im y i l l i kda)  73  ta 
sessiyasidan atigi 21 tasi yoki 29 foizi 
jonli efirga uzatilgan xolos. 

Manfaatlar to‘qnashuvi korrupsion 
munosabatlarning doyasi hisoblanadi. 
Shu bois amaldagi “Davlat fuqarolik 
xizmati to‘g‘risida”gi Qonunga muvofiq 
davlat fuqarolik xizmatchisi tadbirkorlik 
fao l iya t i  b i lan  shug ‘u l lan ishga 
haqli emasligi qayd etilgan. Shu 
asosda Vazir lar Mahkamasining 
2022-yil 14-oktabrdagi qarori bilan 
tasd iq langan “Dav la t  fuqaro l ik 
x i zma tch i l a r i  odob -ax loq in i ng 
namunav iy  qo ida lar i ”da dav la t 
xizmatchilariga tadbirkorlik faoliyati 
bilan shug‘ullanish taqiqlangan.

— Mazkur qarorning ijrosi bo‘yicha 
o‘tgan yil sentabr oyida o‘tkazilgan 
o‘rganishlarda viloyat va tuman (shahar) 
hokimliklari mansabdor shaxs larining 
8 nafari (5 nafar hokim o‘rinbosari, 
2 nafar viloyat hokimligi kotibiyat 
mudiri, 1 nafar hisobchi) tadbirkorlik 
subyektlarining ta’sis ulushi egasi yoki 
rahbari ekanligi aniqlandi, — deydi F. 
Hasanov. — Shuningdek, 330 nafar 
hokim yordamchisidan 74 nafariga 
(22,4 foiz) tegishli bo‘lgan tadbirkorlik 
subyektlari mavjud bo‘lib, ayrim hokim 
yordamchilari 7 tagacha tadbirkorlik 
subyektlarining rahbari va ta’sischisi 
ekanligi ham ma’lum bo‘ldi.

Mazkur hokim yordamchilaridan 
11 nafariga tegishli (ta’sischi yoki 
rahbar) tadbirkorlik subyektlari oilaviy 
tadbirkorlikni rivojlantirish dasturlari 
doirasida ta’minotchi tashkilot sifatida 
144 nafar fuqaroga imtiyozli kreditlar 
bo‘yicha mahsulotlar yetkazib bergan 

hamda ularga banklar tomonidan 4 
mlrd. so‘mdan ortiq kredit mablag‘lari 
o‘tkazib berilgan. Uch mansabdor 
s h a x s g a  t e g i s h l i  t a d b i r k o r l i k 
subyektlari o‘zlari ishlovchi tashkilotlar 
buyurtmasi asosidagi 293 mln. so‘mlik 
14 ta davlat xaridida qatnashib, g‘olib 
bo‘lgan.

Joriy yilda ham shunga o‘xshash 
holatlar davom etgan. Misol uchun, 
Xatirchi tumani hokimining o‘rinbosari 
davlat  x izmati  b i lan bir  vaqtda 
tadbirkorlik subyektining ta’sischisi 
ekanligi aniqlangan. 

Manfaatlar to‘qnashuvi, korrupsion 
munosabatlar ijtimoiy sohada, ayniqsa, 
tibbiyotda aholining haqli e’tiroziga, 
ayr im hol larda esa foj iaga ol ib 
kelmoqda. Misol uchun joriy yilning 
noyabr oyida Nurota tumanidan kelgan 
bemor viloyat onkologiya markazi 
direktorining “Angiomed” xususiy 
shifoxonasiga yotqiziladi va noto‘g‘ri 
o‘tkazilgan jarrohlik amaliyotidan so‘ng 
ushbu tibbiyot muassasasida vafot 
etadi.

Onkologiya markazi direktor i 
kirdikorlarini yashirish maqsadida 
o‘z vakolatini suiiste’mol qilib, vafot 
e tgan  bemorn i  muassasan ing 
“Damas” avtomashinasida onkologiya 
shifoxonasiga olib keladi. Qo‘l ostidagi 
shifokorlarga bosim o‘tkazib, 50 daqiqa 
davomida reanimatsiya qilishga urinadi 
va bemor onkologiya shifoxonasida 
vafot etdi, deb qarindoshlariga berib 
yuboradi.

— Korrupsiya, avvalo, ijtimoiy adolat 
barqarorligiga putur yetkazadi, — deydi 
falsafa fanlari doktori Nigora Safarova. 
— Ijtimoiy adolatsizlik ko‘rinishlarini 
bartaraf etish esa davlat organlari bilan 

birga fuqarolik jamiyati institutlarining 
baravar mas’ulligini talab qiladi. Chunki 
korrupsiya epidemiya singari boshqa 
sohalarni ham o‘z domiga tortishi bilan 
xavfli. 

Aytaylik, jamiyatdagi ta’lim sohasida 
korrupsion munosabatlar oqibatida 
davlat mulkini talon-toroj qilish holati 
aniqlansa, uni “yopish” payiga tushib, 
mansabdorlar huquqni muhofaza 
etish organi mutasaddilarini ham o‘z 
doirasiga tortishga harakat qilishadi. 
Bu haqda xabar bergan fuqaroni 
ig‘vogarga chiqarishga urinishadi. 
Soxta obro‘ ortidan quvib, turli “piar”lar 
uyushtiriladi. Darhaqiqat, korrupsiya 
asriy qadriyatlarni ham, jamiyat 
botinidagi ma’naviy boyliklarni ham 
yemiradi.

Umuman olganda, korrupsiya 
demokratik institutlarni zaiflashtiruvchi, 
i j t imo iy  ta r t ibn i  buzuvch i  i l l a t 
sifatida fuqarolar, ayniqsa, yosh 
avlod ongida ijtimoiy adolat, davlat 
organlari va mansabdor shaxslarga 
n isbatan ishonchni  susayt i r ib , 
i j t imoiy muammolarni yashir ish, 
ko‘zbo‘yamachilik, qo‘shib yozish, 
rasmiyatchilik, sansalorlik, buyruqbozlik, 
takabburlik kabi illatlarga yo‘l ochadi. 
Bu illat bartaraf etilmas ekan, jamiyat 
va davlat o‘rtasidagi munosabatlar 
murakkablashib,  mamlakat  o ‘z 
investitsiyaviy jozibadorligini yo‘qotib 
boraveradi.

Shu bois korrupsiyaga qarshi 
kurashishda jamiyatning faoll igi 
davlatning huquqiy bazani yaratish 
hamda jazo muqarrarligini ta’minlash 
vazifalaridan kam emas. Binobarin, 
i jt imoiy adolat doimo jamiyat va 
davlatning mustahkam hamkorligi 
samarasi bo‘lib kelgan. 

Temur ESHBOYEV
(“Xalq so‘zi”).

KORRUPSION JINOYATLAR
TUFAYLI NAVOIY VILOYATIDA DAVLAT BYUDJETIGA
37 MLRD. SO‘MDAN ORTIQ MODDIY ZARAR YETKAZILGAN

Korrupsiya — ijtimoiy barqarorlik kushandasi sifatida muayyan 
darajada dunyoning barcha mamlakatiga daxldor. U demokratik 
institutlarni yemirib, davlatning iqtisodiy rivojlanishini ortga 
tortadi, jamiyatda tinchlik-osoyishtalik barqarorligiga raxna 
soladi.

Mamlakatimizda korrupsiyaning oldini olishga qaratilgan 

institutsional mexanizmlarni isloh qilishda 
fuqarolik jamiyatini rivojlantirish ustuvor vazifa etib 
belgilandi. Bu jarayonda “xalq davlat idoralariga 
emas, davlat idoralari xalqimizga xizmat qilishi 
kerak” degan ezgu g‘oya asosida demokratik islohotlar amalga 
oshirildi.

Dolzarb mavzu

INNOVATSIYA VA TAJRIBA UYG‘UNLIGI – 
MUVAFFAQIYAT GAROVI

Shuningdek, yangi 
issiqxonalar tashkil 

etish, oziq-ovqat mahsulotlari 
tannarxining bar qarorl igini 
ta’minlash borasidagi ishlar 
ham o‘zining ijobiy natijalarini 
bermoqda. Bularning barchasi 
ichki bozor ehtiyojini qondirish 
bi lan bir qatorda, eksport 
imkoniyatlarini kengaytirib, 
qishloq joylarda savdo, logistika 
markazlari va qayta ishlash 
korxonalarini rivojlantirmoqda.

Ayni paytda yangi loyihalar 
ustida ishlash, bozor mexanizmlari 
tamoyillarini keng joriy etgan 
holda mahsulot ishlab chiqarish 
hajmlarini oshirish, xizmat 
ko‘rsatish turlarini ko‘paytirish 
va sifatini yanada yaxshilash, 
ma laka l i  mutaxass is la rn i 
tayyorlash masalalari davlatimiz 
diqqat markazida. Ana shu 
talab va mezonlardan kelib 
chiqqan holda, sohada keng 
ko‘lamli islohotlarni joriy etish 
rejalashtirilgan.

M a h s u l o t  y e t i s h t i r i s h 
tannarxini 30 — 35 foizga 
qisqartirish, yer unumdorligini 
oshirish, dehqon va fermerlar 
daromadini kamida 2 baravarga 
ko ‘pay t i r i sh ,  ekspo r tbop 
mahsulot lar  yet isht i r ishni 
qo‘llab-quvvatlash hamda meva-

sabzavotchilikni rivojlantirish, 
agrosanoat  korxona lar in i 
xomashyo bilan ta’minlash va 
ishlab chiqarish hajmini keskin 
o‘stirish, chorvachilik tarmoqlari 
faoliyatini takomillashtirish, suv 
xo‘jaligi obyektlarini davlat-
xususiy sheriklik tamoyillari 
asosida boshqarish tizimiga 
o‘tish shular jumlasidandir.

Xalq, dehqon boy bo‘lsa, 
dav la t  ham boy  bo ‘ lad i . 
Mamlakatimiz aholisining asosiy 
qismi qishloq joylarda istiqomat 
qilar ekan, tabiiyki, ularning 
turmush farovonligi agrar soha 
rivoji bilan uzviy bog‘liqdir. Agrar 
tizim nafaqat aholini oziq-ovqat 
mahsulotlari, balki sanoatning 
ko‘pgina tarmoqlarini xomashyo 
bilan ta’minlovchi majmua hamdir. 

Qayerda erkin ishlab, mehnati 
natijasidan bahramand bo‘lish 
uchun qulay muhit yaratilsa, 
o‘sha joyda taraqqiyot, farovonlik 
bo‘ladi. Bugungi kunda yurtimiz 
dehqon va fermerlar i  ana 
shunday shart-sharoitlarga ega. 
Jumladan, ekin uchun urug‘lik, 
mineral o‘g‘it va boshqa zaruriy 
resurslar bevosita fermerning 
dalasi boshigacha yetkazib 
berilib, barcha turdagi xizmatlar 
ko‘rsatilyapti. Asosiysi, ular 
moliyaviy jihatdan ham qo‘llab-
quvvatlanmoqda. 

D e h q o n  v a  f e r m e r l i k 
harakatini qo‘llab-quvvatlash 
uchun huquqiy, texnikaviy 
hamda moliyaviy shart-sharoitlar 
to‘liq yaratib berilishi sohada 
yuqori natijalar kafolatidir. Shu 
maqsadda minglab gektar 
maydonda suvni tejaydigan 
texnolog iya lar,  jumladan, 
tomchilatib, yomg‘irlatib va 
diskret usulda sug‘orish joriy 
qilindi. Irrigatsiya va melioratsiya 

tadbirlari natijasida 170 ming 
gektardan ortiq yerning suv 
ta’minoti hamda 140 ming 
gektardan ziyod sug‘oriladigan 
maydonning meliorativ holati 
yaxshilanishiga hamda 6 mlrd. 
kub metr obihayot iqt isod 
qilinishiga erishildi.

Ahamiyatlisi, hududlarda 
“temir daftar”, “ayollar daftari” 
va “yoshlar daftari”ga kiritilgan 
fuqarolarni qishloq xo‘jaligida 
ish bilan band qilish va mahsulot 
yetishti rish uchun 604 ming 
gektar maydon ajratilib, jami 3 
millionga yaqin aholi mavsumiy 
ish bilan ta’minlandi. 

Sohani rivojlantirish borasida 
ulkan marralar ko‘zlangan. 
Endi l ikda mamlakatimizda 
qishloq xo‘jaligining yillik o‘sish 
sur’atini kamida 5 foizga, bir 
gektardan o‘rtacha daromadni 5 
ming dollarga, eksport hajmini 7 
mlrd. dollarga yetkazish nazarda 
tut i lmoqda. Buning uchun 
tarmoqda davlat aralashuviga 
to‘liq barham berilib, mahsulot 
ishlab chiqarish sanoat bosqichiga 
olib chiqiladi. Tumanlar aniq 
mahsulot lar yet isht i r ishga 
ixtisoslashtirilib, dehqonlarni 
qo ‘ l lab-quvvat lash uchun 
davlat tomonidan subsidiyalar 
ajratiladi. Shuningdek, agrar 
tarmoqdagi klaster korxonalari 
va fermer xo‘jaliklari faoliyatini 

barqaror,  qu lay shar t  va 
muddatlarda moliyalashtirish 
hamda sug‘urtalashning mutlaqo 
yangi mexanizmlariga o‘tiladi. 
Davlat idoralari tomonidan narx 
belgilash hamda qishloq xo‘jaligi 
mahsulotlarini majburiy sotib olish 
tizimi to‘liq bekor qilinib, erkin 
bozor munosabatlari joriy etiladi. 

Aytish joizki, chorvachilik 
tarmog‘ini jadal rivojlantirish 
ham xalq imizni  arzon va 
sifatli go‘sht hamda boshqa 
oziq-ovqat mahsulotlari bilan 
ta’minlash, ayniqsa, qishloq 
joylarda yashovchi fuqarolarning 
bandligini oshirish va daromadini 
ko‘paytirishda muhim o‘rin tutadi. 
Shu bois ham chorvachilik 
tarmog‘ini jadal rivojlantirish, 
zamonaviy va innovatsion 
uslublarni joriy etish, mahsulot 
ishlab chiqarish hajmini oshirish 
va turlarini kengaytirish, aholini 
mahal l iy sharoi tda ishlab 
chiqarilgan sifatli hamda arzon 
chorva mahsulotlari bilan uzluksiz 
ta’minlashga katta ahamiyat 
qaratilyapti. Bu yo‘nalishda 
qabul qilingan qator huquqiy 
hujjatlar ichki iste’mol bozorini 
go‘sht, sut, tuxum va boshqa 
chorvachilik mahsulotlari bilan 
barqaror ta’minlash, ozuqa 
bazasini ko‘paytirish, naslchilikni 
yaxshilashda muhim omil bo‘lib 
xizmat qilmoqda.

Xulosa shuki, davlatimiz rahbari tashabbusi bilan qishloq 
xo‘jaligi sohasida kechayotgan islohotlar xalqimizning farovon 
turmushi, yurtimiz taraqqiyotini ta’minlashning kafolati bo‘lib 
xizmat qilyapti. Muhimi, bu yangilanish va o‘zgarishlarni 
odamlar o‘z hayotida sezmoqda.

Bahodir MIRZAYEV,
«Toshkent irrigatsiya va qishloq xo‘jaligini 
mexanizatsiyalash muhandislari instituti»

milliy tadqiqot universiteti rektori, professor.

MAHALLIY HOKIMIYAT ORGANLARINI 
TAKOMILLASHTIRISHGA OID YANGI 
LOYIHA ISHGA TUSHIRILMOQDA
O‘zbekistonda “Mahalliy davlat hokimiyati organlarini 

rivojlantirish va davlat boshqaruvini nomarkazlashtirish” 
loyihasi ishga tushirildi. 

Bu haqda Adliya vazirligi hamda AQSH Xalqaro 
taraqqiyot agentligi (USAID) bilan birgalikda tashkil 
etilgan tadbirda ma’lum qilindi.

Ma’ lumot la rga  ko ‘ ra , 
O‘zbekistonda boshlangan 
nav batdagi ma’muriy islohotlar 
n a t i j a s i d a  h u k u m a t g a 
bo‘ysunadigan ijro organlari 
soni 61 tadan 28 taga, shu 
jumladan, vazirliklar soni 
21 tagacha qisqardi, 20 ta 
idora to‘l iq tugati ldi. I jro 
etuvchi hokimiyat yanada 
ixchamlashib, professional, 
xalqimiz talablariga javob 
beradigan, yuqori natijadorlikka 
yo‘naltirilgan davlat boshqaruvi 
tizimi shakllantirilmoqda. 

U m u m a n ,  i s h g a 
tushirilayot gan mazkur loyiha, 
hozirda amalga oshirilayotgan 
ma ’mur i y  i s l oho t la rdan 
ko‘zlangan maqsadlarga 
erishishga ko‘mak berishi 
bilan e’tiborga molik. 

Tadbir davomida Adliya 
vaz i r l i g i  hamda  AQSH 
Xalqaro taraqqiyot agentligi 
o‘rtasida o‘zaro anglashuv 
memorandumi imzolandi. 
Ushbu huj jatda mahall iy 
davlat hokimiyati faoliyati 
samaradorligini ta’minlash 
hamda unda fuqarolar ishtirokini 
rag‘batlantirish va mahalliy 
davlat hokimiyati organlari 
salohiyatini kuchaytirishga 
qaratilgan normativ-huquqiy 
bazani takomillashtirishga 
alohida e’tibor qaratilgan.

“Xalq so‘zi”.

Tadbir

O‘ZBEKISTONNING 
SAYYOHLIK SALOHIYATI 

JUDA ISTIQBOLLI VA 
SAMARALI

Fransiya O‘zbekistonga kelayotgan xorijiy 
sayyohlar soni bo‘yicha Yevropa davlatlari orasida 
yetakchi o‘rinni egallaydi. Mamlakatlarimizni 

Parijdan Toshkent va Urganchga “Uzbekistan Airways” AJ 
tomonidan 30 yildan buyon amalga oshirib kelinayotgan 
to‘g‘ridan-to‘g‘ri havo qatnovlari bog‘lab turadi.

Tadbir doirasida Fransiya iqtisodiy diplomatiyasi vositalaridan 
biri — “Business France” agentligi tomonidan ishlab chiqilgan 
“French Tourism Days 2024 — Ouzbekistan” (“Fransuz turizm 
kunlari 2024 — O‘zbekiston”) dasturi taqdim etildi.

Ushbu dastur sayyohlik va xizmat ko‘rsatish sohasida 
faoliyat yurituvchi hamda O‘zbekiston va butun Markaziy 
Osiyo mintaqasi bozoriga chiqish, mahalliy hamkorlar bilan 
ishbilarmonlik aloqalarini o‘rnatish, “nou-xau”, innovatsion 
yechim va mahsulotlarni taklif etish, mamlakatimiz turizm 
ekotizimini rivojlantirish uchun takliflar berish istagida bo‘lgan 
fransuz kompaniyalari uchun mo‘ljallangan.

Dastur doirasida Urganch, Xiva, Toshkent, Samarqand 
va Buxoro shaharlariga sayohatlar uyushtirish hamda tashrif 
buyurilgan har bir shaharda katta salohiyatga ega mahalliy 
hamkorlar bilan “V2V” formatida uchrashuvlar tashkil etish 
rejalashtirilgan. Loyiha turizmning turli yo‘nalishlarini, 
jumladan, ekoturizm, mehmonxona biznesi, etnoturizm, muzey 
boshqaruvi, turoperatorlar uchun dasturiy ta’minot, bron qilish, 
kadrlar tayyorlash, malakasini oshirish va qayta tayyorlash 
singari muhim jabhalarni o‘z ichiga oladi.

Tadbir ishtirokchilari O‘zbekistonning sayyohlik salohiyati 
va hamkorlik istiqbollari haqidagi fikr-mulohazalarini bildirdi.

— Mamlakatingiz elchixo-
nasida bo‘lib o‘tgan tadbir 
O‘zbekistonda turizm soha-
si jadal rivojlanayot ganini 
ko‘rsatdi. Bu mahalliy va xo-
rijiy sayyohlarni qabul qilish 
uchun mo‘ljallangan meh-
monxona infratuzilmasiga 
ham tegishli. Kompaniyamiz 
mehmonxona sanoatida 
konsalting xizmatlarini ko‘r-
satishga ixtisoslashtirilgan. 
Biz “French Tourism Days 

1

2 0 2 4  — 
O u z b e -
k i s t a n ” 
d a s t u r i 
doirasida 
mehmonxonalarni takomil-
lashtirish, xususan, Yevropa, 
Osiyo va Amerikadan kelayot-
gan xorijiy sayyohlar uchun 
xavfsizlikni ta’minlash va qu-
layliklarni oshirish kabi masa-
lalar bo‘yicha takliflari mizni 
taqdim etish niyatidamiz.

Fransua BARRE,
“Eurotel” kompaniyasining Nant 
shahridagi vakili:

—  O ‘ z b e k i s t o n n i n g 
sayyohlik salohiyati juda 
istiqbolli va samarali, de-
sak, ayni haqiqat. Fran-
siyalik aksariyat sayyohlar-
ning O‘zbekistonga qiziqishi 
yuqori. Ular Samarqand, 
Buxoro va Xiva kabi  tarixiy 
shaharlarni ko‘rishni xoh-
laydi.

Men Lion shahrining kom-
munalaridan biri vakiliman. 
Ma’lumki, Lion va Samarqand 
shaharlari o‘rtasida birodarlik 
aloqalari o‘rnatilgan. Lion 

t a r i x a n 
f r a n s u z 
ipakchilik 
sanoa t i -
ning markazi hisoblanadi. Sa-
marqand esa G‘arb va Sharq 
sivilizatsiyalarini bog‘lovchi 
Buyuk Ipak yo‘li chorrahasida 
joylashgan eng muhim sha-
hardir. Biz Lion va Samarqand 
aholisi manfaati yo‘lida turli 
sohalarda, jumladan, mada-
niyat, sayyohlik almashinuvi 
bo‘yicha hamkorlikni rivojlan-
tirish tarafdorimiz.

Sofiya BRIK,
Lion shahri metropolisiga 
kiradigan Venisyo kommunasi meri 
o‘rinbosari:

— Mamlakatingizning 
Pari jdagi elchixonasida 
O‘zbekistonning sayyohlik 
salohiyati muvaffaqiyatli 
taqdim etildi. Taqdimotda 
Parij va Fransiyaning turli 
hududlaridan sayyohlik sa-
noati vakillari ishtirok etdi.

O‘zbekistonda ko‘plab 
sayyohlik joylari, O‘rta asrlar-
ga oid me’morchilik obidalari, 
muzeylar, istirohat bog‘lari 
mavjud. Nazarimda, xorijlik 
sayyohlarni yanada ko‘proq 
jalb qilish uchun o‘zbek mu-
taxassislari, mehmonxona 
xo‘jaliklari, turoperatorlari 
Fransiyaning turizm sohasi-
dagi tajribasini o‘rganishi foy-

dadan xoli 
bo‘lmaydi.

I s h o -
namizk i , 
“ F r e n c h 
Tour ism Days 2024 — 
Ouzbekistan” dasturi Fransiya 
turizm sohasi mutaxassis-
lariga o‘zbekistonlik bo‘lajak 
sheriklar bilan uchrashish, 
hamkorlik borasidagi takliflarni 
ilgari surish, sayyohlik gu-
ruhlarini qabul qilish bo‘yicha 
tajriba almashish, mehmon-
xona infratuzilmasi va boshqa 
sohalarni modernizatsiya qilish 
imkoniyatini taqdim etadi.

“Dunyo” AA.
Parij

Sofi LANFRANSHI,
“Dualest” kompaniyasining 
rivojlanish bo‘yicha direktori:

MOSKVANING MARKAZIY 
KO‘CHALARIDA YURTIMIZ TURIZMI 

KENG TARG‘IB QILINMOQDA

Rossiya poytaxti Moskva shahrining markaziy 
ko‘chalaridagi yirik ekranlarda O‘zbekistonning 
sayyohlik salohiyatiga bag‘ishlangan videolavhalar 
namoyishi yo‘lga qo‘yildi.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.30   Topshirildi — 23.45         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir B. Madiyorov.

Musahhih S. Islomov.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  1241. 32 672 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2023-yil 15-dekabrKO‘ZGU   www.xs.uz        /xalqsuzi.uz         @xs_uz

Xalq so‘zi4

MILLIY ISTIQLOLIMIZNI KO‘Z QORACHIG‘IDEK ASRASHGA DOIM DA’VAT ETIB TURADI

Ma’lumot uchun telefonlar: 71-2390317, 71-2390315.

Manzil: Toshkent shahri, Mirobod tumani, Mirobod ko‘chasi, 25-uy.

REKLAMA

1. Nomzod obyektivkasi.

2. O‘zbekiston Respublikasi oliy ta’lim 
muassasasining bakalavr diplomi yoki 
xorijda oliy ta’lim olganligi haqida bakalavr 
diplomi.

3. Magistr diplomi yoki xorijda oliy ta’lim 
olganligi haqida magistr diplomi.

4. Ilmiy unvoni (fan nomzodi, fan bo‘yicha 
falsafa doktori, fan doktori) va ilmiy darajani 
(dotsent, katta ilmiy xodim, professor) 
tasdiqlovchi hujjati.

5. Qo‘shimcha oliy ma’lumot olganligi 
(ikkinchi, uchinchi) haqidagi diplom.

6. O‘zbekiston Respublikasi  Prezidenti 
yoki Vazirlar Mahkamasining tegishli 
qarorlariga ko‘ra lavozimga tayinlanganligi 
bo‘yicha hujjat.

7. Davlat tashkilotlarining ma’muriy-
boshqaruv lavozimlarida ish tajribasi.

8. Tegishli vazirlik va idoralar hamda 
mahalliy hokimiyat organlari tomonidan 
ijobiy tavsiyanomalar mavjud bo‘lgan 
taqdirda.

UNDA QATNASHISH ISTAGINI BILDIRGAN NOMZODLAR QUYIDA KELTIRILGAN HUJJATLAR BILAN 
DAVLAT AKTIVLARINI BOSHQARISH AGENTLIGI ANDIJON VILOYATI HUDUDIY BOSHQARMASI 

TANLOV KOMISSIYASIGA MUROJAAT ETISHLARI MUMKIN.

“UzdongJu Paint Co” MChJ QKning ijroiya organi, ya’ni korxona
direktori va uning o‘rinbosari lavozimiga tanlov o‘tkazilmoqda

9. Xorijiy mamlakatlarda rahbarlik 
lavozimlarida (direktor, direktor muovini, 
menejer, supervayzer) ish tajribasi yoki xorijiy 
yurisdiksiyadagi masalalarni hal qilishning 
amaliy tajribasi. Ijobiy tavsiyanomalar 
mavjud bo‘lsa.

10. Tanlov e’lon qilinayotgan sohadagi 
rahbarlik tajribasini (boshqaruv raisi/
direktor, boshqaruv raisi/direktor o‘rinbosari 
yoki rahbarlik lavozimiga tenglashtirilgan 
lavozimlar (bosh muhandis, bosh mexanik, 
bosh iqtisodchi, bo‘lim/sex boshlig‘i va 
boshqa.) tasdiqlovchi hujjatlar.

11. Xo‘jalik jamiyatlarining rahbarlik 
lavozimlarida ishlash tajribasini (uzoq 
yillardan buyon ishlaganligi) asoslantiruvchi 
hujjatlari.

12. Xo‘jalik jamiyatlari Kuzatuv kengashi 
a’zosi sifatida ish tajribasi.

13. Davlat nazorat organi xodimi, sudya, 
Qonunchilik palatasi deputati yoki Senat 

a’zosi sifatida bir yildan kam bo‘lmagan ish 
tajribasi.

14. Xorijiy tillardan (rus, ingliz, koreys, 
nemis, fransuz tillari) birini mukammal 
bilishi, qolganlaridan ikkitasi yoki hammasini 
bilishi.

15. Amal qilish muddatiga ega korporativ 
boshqaruvchi malaka attestati mavjud 
bo‘lgan taqdirda.

16 .  Q immat l i  qog ‘oz la r  bozo r i 
mutaxassisi, auditor, sug‘urtalovchi, 
baholovchi, sud boshqaruvchisi malaka 
talablariga muvofiqligini tasdiqlovchi amal 
qilish muddatiga ega hujjatlar mavjud 
bo‘lgan taqdirda.

17. Kompyuter bilimdonlik — “MS Office”, 
“MS Excel” — ishonchli foydalanish.

18. Hujjatlar yopiq konvertda komissiya 
a’zolariga 2023-yil 30-dekabrga qadar 
taqdim etiladi.

(Arizalarni qabul qilish vaqti soat 9:00 
dan 18:00 gacha).

Murojaat uchun telefonlar: 74-223-25-06, 74-223-21-72.

Andijon shahri, Navoiy shohko‘chasi, 126-uy, Kengashlar uyi binosi,  

4-qavat, 402-xona.

Mag is t ra tu raga  k i r i sh  i s tag in i 
bildirgan nomzodlar oliy maktab qabul 
komissiyasiga maxsus sahifa http://e-
tinglovchi.gsbe.uz orqali oliy maktab 
direktori nomiga quyidagi hujjatlarning 
nusxalarini ilova qilgan holda ariza bilan 
murojaat etadi: 

davlat boshqaruvi organlari, xo‘jalik 
b i r lashmalar i ,  nodav la t  not i jo ra t 
tashkilotlari va tadbirkorlik subyektlari 
birinchi rahbarlarining imzosi qo‘yilgan 
tavsiya xati;

oliy ma’lumot to‘g‘risidagi hujjatning 
nusxasi; 

pasport yoki ID karta (imtihon vaqtida 
asl nusxasi taqdim etiladi); 

ingliz tilini bilish darajasini tasdiqlovchi 
belgilangan namunadagi hujjat (agar 
mavjud bo‘lsa).

Magistraturaga kirish imtihonlaridan 
(suhbat va test) muvaffaqiyatli o‘tgan 

nomzodlar  yuqor ida ko ‘ rsat i lgan 
hujjatlarning aslini yoki ularning belgilangan 
tartibda tasdiqlangan nusxalarini oliy 
maktabga taqdim etadi.

Nomzodlarga qo‘yiladigan talablar: 
oliy ma’lumotga va oliy ta’lim muassasasini 
tamomlagandan keyin kamida uch yil 
ish stajiga ega 45 yoshgacha bo‘lgan 
(o‘qitishning faqat kunduzgi shakliga) 
nomzodlar suhbat va test sinovlari 
natijalari bo‘yicha ochiq tanlov asosida 
qabul qilinadi.

Magistraturaga kirish uchun hujjat 
topshirish muddati (davri) 2023-yilning 
1 5 - d e k a b r i d a n  2 0 2 4 - y i l n i n g 
15-yanvarigacha.

O‘qishga hujjat topshirish faqat elektron 
shaklda oliy maktabning http://e-tinglovchi.
gsbe.uz maxsus sahifasi orqali har kuni 24 
soat mobaynida amalga oshiriladi.

O‘zbekiston Respublikasi Vazirlar Mahkamasi huzuridagi 
Biznes va tadbirkorlik oliy maktabi magistraturasiga 
2023/2024 o‘quv yili uchun qishki qabul boshlandi.
O‘zbekiston Respublikasi Vazirlar Mahkamasi huzuridagi Biznes  

va tadbirkorlik oliy maktabi 2023/2024 o‘quv yili uchun to‘lov-shartnoma asosida 
kunduzgi va sirtqi ta’lim shakllariga: “Global menejment”, “Moliya” sohalari 
bo‘yicha Biznesni boshqarish (MVA) va Loyiha boshqaruvi (RM) magistratura 
mutaxassisliklariga qishki qabul e’lon qilmoqda.

Samarqand viloyati badiiy ijodkorlar 
uyushmasining ko‘rgazmalar zalida 
“Usmoniylar imperiyasida diplomatiya 
va mehmondorchilik” mavzuida 
fotoko‘rgazma ochildi.

U Turkiya Respublikasi tashkil etilganining 
100-yilligi munosabati bilan ushbu davlatning 
Samarqand shahridagi bosh konsulligi bilan 
hamkorlikda tayyorlandi.

JADID BOBOLAR HAYOTI VA JASORATI
Shu nuqtayi nazardan 

qaraganda, taraqqiyparvar 
ajdodlarimizning ilg‘or g‘oya va 
qarashlar in i  tadqiq qi l ish va 
tizimlashtirish, Turkiston jadidlarining 
milliy davlatchilik rivojidagi o‘rni 
va ta’sirini o‘rganish, XX asrning 
birinchi choragida ular tomonidan 
barpo etilgan davlat tuzilmalarining 
qonunchilik bazasini tahlil qilish, 
dunyoviy, huquqiy va demokratik 
jamiyat  qur ishga qara t i lgan 
faoliyatiga tarixiy baho berish, 
yangi O‘zbekiston va uchinchi 
Renessansni bunyod etishda ushbu 
merosning mustahkam poydevor 
bo‘lib xizmat qilishi bilan bog‘liq 
masalalar mazkur konferensiyaning 
asosiy muhokama mavzulari etib 
belgilangani alohida ahamiyatlidir. 

Mamlakatimizda bugun o‘tmish 
voqeligini chuqur o‘rganib, istiqlol 
va taraqqiyot yo‘lida jon fido qilgan 
ajdodlarimiz nomini oqlashga — 
tarixiy adolatni tiklashga alohida 
e’tibor qaratilmoqda. Keyingi yillarda 
O‘zbekiston Oliy sudi tomonidan 
mustabid tuzum qatag‘oniga 
u c h r a g a n  1 0 3 0  d a n  z i y o d 
vatandoshlarimiz nomi oqlangani 
so‘zimiz isboti.

Darhaqiqat, bugun ana shu 
qatag‘on davrining foj ialar ini 
“mutlaqo maxfiy” tamg‘asi ostida 
saqlab turgan po‘lat sandiqlar birma-
bir ochilmoqda, mustabid tuzumning 
mudhish qiyofasi yillar sarg‘aytirgan 
hujjatlarda namoyon bo‘lmoqda. 

Bu borada Andi jon davlat 
universiteti tuzilmasidagi Qatag‘on 
qurbonlari xotirasi muzeyi ishchi 
guruhi a’zolari tunu kun mehnat 
qilib, ana shu hujjatlarni o‘rgangan 
holda, manfur siyosat qurbonlari — 
millatimizning ilg‘or vakillari sifatida 
qatag‘onga uchragan insonlar 
taqdirini xolisona yoritib kelmoqda.

Ana shunday yurtdoshlarimizdan 
biri  — namanganlik Bo‘taboy 
Dadaboyev edi. 1917-yil inqilobidan 

keyin hokimiyat tepasiga kelgan 
bolsheviklar tomonidan Bo‘taboy 
Dadaboyev rus tilida yozuv-chizuvni 
yaxshi biladigan savodli, serg‘ayrat 
xodim sifatida Farg‘ona viloyati Yer 
ishlari qo‘mitasiga a’zo qilib olinadi.   

Tar ix iy  huj jat larn i  ko‘zdan 
kechirar ekansiz, ba’zan bir-
biriga qarshi ko‘rsatma bergan 
kishilarning ism-familiyasi ham 
uchraydi. Ularning qaysi biri qo‘rqoq 
va sotqinu, qaysi biri aybsiz ekanini 
tezda anglab ololmaysiz. Bo‘taboy 
Dadaboyev faoliyati shu ma’noda 
g‘oyat murakkab bo‘lib, u haqda 
birdan hukm-xulosa chiqarish oson 
emas. U 1923-yil 14-apreldan 
1924-yil 8-yanvarga qadar Turkiston 
Respubl ikasi  yust i ts iya xalq 
komissari lavozimida ishlaganlardan 
o ‘ n i n c h i s i  h i s o b l a n a d i .  B . 
Dadaboyev bir vaqtning o‘zida 
respublika prokurori bo‘lib ham 
faoliyat ko‘rsatgan.

1923-yilning avgust-sentabr 
oylarida Turkiston Respublikasi 
Markaziy ijroiya qo‘mitasi raisi 
vazifasida ham vaqtincha ishlaydi. 
1924-yilning fevralidan boshlab 
Respublika yer ishlari bo‘yicha 
komissarining birinchi o‘rinbosari 
va shu komissariat qishloq xo‘jaligi 
boshqarmasining boshlig‘i sifatida 
ish olib boradi. 1924-yilning oxiridan 
boshlab Tojikiston Respublikasini 
tashkil etish va u yerda rahbarlik 
faoliyatini yo‘lga qo‘yish ishlarida 
qatnashadi. Hujjat larda qayd 
qi l in ishicha, u o‘z faol iyat ini 
millatga sodiq kadrlarni ko‘paytirish, 
ularni partiya va sovet apparatiga 
joylashtirishga safarbar etgan. 

Xo‘sh, unda sovet tuzumiga 
xiyonat qilgan kishi sifatida qatl 
etilgan Bo‘taboy Dadaboyevning 
aybi nimada? 

Tarixiy manbalarda quyidagilar 
bayon qi l ingan: 1937-yi ln ing 
fojiali voqealari doirasida milliy 
respublikalarning juda ko‘plab 

r a h b a r l a r i  q a t o r i  B o ‘ t a b o y 
Dadaboyevn ing  ham yaq in 
o‘tmishda aksilinqilobiy tashkilot 
a’zosi bo‘lgani “oshkor” bo‘lib qoladi 
va u partiya safidan o‘chiriladi. 
Ko‘pchilik safdoshlarining ayanchli 
taqdiriga guvoh bo‘lgan Bo‘taboy 
Dadaboyev to qamoqqa olinguniga 
qadar o‘zga yurtlarda yashirinib 
yuradi. 1937-yil 31-avgustda uni 
Ashxobod shahrida qo‘lga olishadi. 

15 kun davomida qiynoq iskanjasiga 
solingan B. Dadaboyev turli azoblarga 
giriftor qilinadi. Oxiri qiynoq azoblari 
uning irodasini sindiradi, u har qanday 
ko‘rsatma berishga majburlanadi. B. 
Dadaboyevning “delo”sidagi tergov 
hujjatlarida va 2-rang xavfsizlik 
komissari L. Belskiyga yozgan 
iqrornoma xatida jallodlar qaysi ism-
familiyani qo‘shgan bo‘lsa, ularning 
hammasini o‘z safdoshlari sifatida 
oshkor etadi. 

E’t ibor bering, nahotki, o‘z 
xalqining mustaqil bo‘lishini orzu 
qilgan, uning rahbarlaridan biri 
bo‘lgan kishi shunchalik xiyonat 
ko‘chasiga kirgan bo‘lsa? Biroq 
qatag‘on tegirmonining ishlash 
usulidan, sovet “gestapochi”larining 
qamoqxona ichida mahbuslarga 
n i s b a t a n  y o v u z l i k l a r i  v a 
shafqatsizligidan boxabar tarixchilar 
1937-1938-yillarga oid bu kabi soxta 
so‘roqnoma va iqrornomalar qanday 
qiynoqlar evaziga qo‘lga kiritilganini 
yaxshi bilishadi. 

Jazo tashkilotlari o‘z maqsadlariga 
erishish, vahshiyliklarini yashirish, 
qabih ishlarini niqoblash maqsadida 
surunkalab, soatlab oyog‘idan osilib, 
kaltaklangan, uxlamagan, chalajon 
va qariyb behush mahbuslarga 
o‘zlari to‘qib chiqargan uydirma, 
iqrornomalarga imzo chektirish 
san’atini puxta egallabgina qolmay, 
ularni safdoshlariyu avlodlar oldida 
ham badnom etish yo‘llarini yaxshi 
bilgan. 

Bo‘taboy Dadaboyev “ishi”ga doir 

tergov hujjatlarida keltirilishicha, 
o‘sha paytda millatparvar ziyolilar 
tomonidan Turkistonni sovet davlati 
changalidan ajratib olish maqsadida 
“Ittihod va taraqqiy” tashkiloti 
tuzilgan bo‘lib, unga Turor Risqulov, 
Munavvar qori Abdurashidxonov, 
Sa’dulla Tursunxo‘jayev, Nizomiddin 
Xo‘jayev, Yusuf Aliyev, Ali Rasulov 
rahbarlik qilishgan. O‘zbekiston 
KP(b) Markaziy qo‘mitasi kotibi 
Akmal Ikromov, Xalq Komissarlari 
Kengashi raisi Fayzulla Xo‘jayev, Yer 
va suv ishlari xalq komissari Rustam 
Islomov va boshqa yirik rahbarlar 
xayrixohlik ko‘rsatishgan. Turkiston 
ASSR Markaziy Ijroiya qo‘mitasi 
raisi Inomjon Xidiraliyev mazkur 
tashkilotga Bo‘taboy Dadaboyevni 
ham jalb etgan. Tashkilotning asosiy 
maqsadi Turkiston hududida yagona 
milliy davlatni barpo etish edi. 

Tergov material larida qayd 
q i l i n i sh i cha ,  B .  Dadaboyev 
“bosmachilik harakatini har qanday 
yo‘l bilan qo‘llab-quvvatlashga, 
hatto ularga qurol-yarog‘ yetkazib 
berishga uringan”. “Itt ihod va 
taraqqiy” tashkiloti a’zosi sifatida 
mil l iy bir l ikka erishish, sovet 
hukumati xohishiga zid ravishda 
boy xo‘jaliklarning iqtisodiy qudratini 
mustahkamlashga, qishloqning 
sinfiy tabaqalashuviga qarshilik 
ko‘rsatishga harakat qilgan.

...Sobiq ittifoq Oliy sudi Harbiy 
kol legiyasi  sayyor sessiyasi 

raisi, harbiy yurist Alekseyevning 
1938-yil 4-oktabrda O‘zbekiston 
SSR Ichki ishlar xalq komissari 
davlat xavfsizligi mayori Derenik 
Apresyanga yo‘ l lagan rasmiy 
talabnomasi qo‘limizda. Unda 1938-
yil 4-oktabrda sobiq ittifoq Oliy 
sudi Harbiy kollegiyasi sayyor 
yig‘ilishi tomonidan 51 mahbus oliy 
jazoga — otuvga hukm etilgani 
ta’kidlanib, hukm ijrosini zudlik 
bilan ta’minlash talab qilingan. 51 
mahbus nomma-nom keltirilgan. D. 
Apresyan bu xatdagi talabnomani 
ijro etish vazifasini davlat xavfsizligi 
katta leytenanti Shishkin zimmasiga 
yuklash haqida rezolyutsiya qo‘ygan. 
O‘sha kuniyoq hukm ijro etilib, bu 
haqda dalolatnoma tuzilgan.

O‘sha qatag‘on qilingan 507 nafar 
o‘zbekistonlik qatorida respublika 
prokuraturasi t izimida xizmat 
vazifasini bajargan insonlardan 
Bo‘ taboy Dadaboyev,  Yunus 
Narimonov, Allanazar Pirnazarov, 
Abduvosi Yusupov, Safarboy 
Nurjonov, Aytjon Bekmurotovning 
ism-familiyalari ham o‘rin olgan. 

Ha,  ko ‘hna tar ix  shunday 
razilliklarga ko‘p marotaba guvoh 
bo‘lgan. Shuning uchun ham sovet 
jazo organlari chig‘irig‘idan o‘tkazilib, 
qatag‘on qilingan yoki qiynoqlardan 
omon qolgan insonlarga baho 
berishda shoshmaslik, ehtiyotkorlik 
va sinchkovlik bilan ish tutish 
maqsadga muvofiq.

Umid qilamizki, Vatanimizning hur va ozod kunlarga yetishini orzulagan, 
bu borada mardona kurashganlarga ko‘mak bergan, ularni qo‘llab-
quvvatlagan chustlik arbob Bo‘taboy Dadaboyev kabi millat fidoyilarining 
taqdiri bundan buyon ham tarixchilarimiz tomonidan o‘rganiladi va bu 
mustaqil O‘zbekistonda o‘sib kelayotgan yosh avlodga saboq bo‘ladi. 
Prezidentimiz ta’biri bilan aytganda, ularning hayoti va jasorati bugungi 
tinch va osoyishta kunlarga osonlik bilan erishilmaganini eslatib, milliy 
istiqlolimizni, jonajon Vatanimizni ko‘z qorachig‘idek asrashga doimo 
da’vat etib turadi.

Rustambek SHAMSUTDINOV, 
Andijon davlat universiteti tuzilmasidagi

Qatag‘on qurbonlari xotirasi muzeyi rahbari, 
tarix fanlari doktori, professor.

KO‘RGAZMA

Mazkur ko‘rgazma katalogini Usmoniylar 
d ip lomat iyasi  to ‘g ‘ r is idagi  manbalarni 
jahon merosiga hadya etish va zamonaviy 
Turkiya diplomatiyasi an’analarini yoritish 
nuqtayi nazaridan alohida ahamiyatga 
ega ijod mahsuli, deyish mumkin. Chunki 
ko‘rgazma Usmonlilar imperiyasi o‘zidan 
oldingi turk-islom davlatlaridagi mavjud 
diplomatik rasm-rusumni davom ettirgan 

ho lda  mamlaka t la r  b i l an  munosaba t 
o‘rnatish jarayonida ba’zi yangiliklar joriy 
qi l ib, o‘ziga xos diplomatiya yaratgani 
haqida ham so‘zlaydi. 

Fo toko ‘ rgazmaga qo ‘y i lgan  ta r i x i y 
suratlarda Usmoniylar imperiyasi tashkil 
topganidan XIX asrgacha bo‘lgan diplomatik 
aloqalar hamda siyosiy faoliyat aks etgan. 
Xususan, o‘sha asrda turli mamlakatlardan 

yirik sulolalar vakillari, davlat arboblari, 
Fransiya, Yaponiya, Germaniya, Eron 
hukmdorlar in ing Istanbulga tashr i f lar i 
tafsiloti yozma va ko‘rgazmali hujjatlar 
yordamida bayon qilingani barchada katta 
taassurot qoldirdi.

Abdulaziz YO‘LDOSHEV
(“Xalq so‘zi”).

DIPLOMATIYA TARIXIDAN HIKOYA QILUVCHI IJOD MAHSULI

M a z k u r  t a d b i r  O ‘ z b e k i s t o n  m i l l i y  m e d i a 
assotsiatsiyasining 20 yilligini nishonlash hamda 
ommaviy axborot vositalari xodimlarini qo‘llab-
quvvatlash, jurnalistika sohasiga salmoqli hissa qo‘shib 
kelayotgan ijodkorlarni e’tirof etish, munosib baholash 
maqsadida assotsiatsiyaga a’zo teleradiokanallar 
jurnalistlari o‘rtasida ilk bor tashkil etildi.

— Mamlakatimizda erkin va mustaqil ommaviy 
axborot vositalarini rivojlantirish, demokratik huquqiy 
davlat va ochiq fuqarolik jamiyatini qurish borasida olib 
borilayotgan keng ko‘lamli islohotlar jahon arenalarida, 
turli xalqaro reytinglarda o‘z aksini topmoqda, — 
dedi assotsiatsiya raisi Sherzodxon Qudratxo‘ja. — 
O‘tgan yillar mobaynida axborot va media sohasini 
jadal r ivojlantir ish borasida zarur qonunchil ik, 
me’yoriy-huquqiy baza yaratildi. 2003-yilda ish 
boshlagan Elektron ommaviy axborot vositalari milliy 
assotsiatsiyasi negizida 2022-yili qayta tashkil etilgan 
O‘zbekiston milliy media assotsiatsiyasi faoliyatiga 20 
yil to‘ldi. O‘tgan yillar davomida assotsiatsiya tomonidan 
a’zo tele va radiokanallar auditoriyasini yanada 
kengaytirish, ularning faoliyatini xalqaro standartlarga 
muvofiqlashtirish, jurnalist va muxbirlarning malaka-
ko‘nikmalarini, shuningdek, mediasavodxonligini 
oshirish, qo‘llab-quvvatlash borasida ko‘plab samarali 
ishlar bajarildi. Aminmanki, jurnalistlarimiz bundan 
buyog‘iga yanada faol bo‘lishadi, chunki qilingan 
mehnatlar nazardan chetda qolayotgani yo‘q.

Marosim davomida yangragan turli kuy-qo‘shiqlar 
davraga o‘zgacha shukuh bag‘ishladi. 

Tadbirda davlatimiz rahbarining uchinchi Renessans 
poydevorini yaratish g‘oyasini targ‘ib etish maqsadida 
ijtimoiy-siyosiy, madaniy-ma’rifiy, teleradio loyihalarni 
amalga oshirgan faol ijodkorlar tuzilmaning maxsus 
statuetkasi, faxriy yorlig‘i va pul mukofotlari bilan 
taqdirlandi.

— Bugunning odami tez va sifatli axborot olishni 
istaydi, bu yo‘ldagi yuk, albatta, jurnalistning gardaniga 
tushadi, — deydi “Eng yaxshi axboriy teledastur 
jurnalisti” nominatsiyasi g‘olibi Jahongir Olimov. — 
Bugunning jurnalisti bunga erishish uchun esa o‘z 
ustida ko‘p ishlashi lozim. Ko‘plab hamkasblarim 
qatorida yurtimizning jonkuyar jurnalistlari safidan 
joy olganimdan xursandman. Bu rag‘bat va ishonch 
zimmamizdagi mas’uliyatni yanada oshiradi, oldingidan 
ham ko‘proq mehnat qilamiz.

Tadbirda O‘zbekiston Respublikasi Prezidenti 
matbuot kotibi Sherzod Asadov, Oliy Majlis Senati 
Raisining birinchi o‘rinbosari Sodiq Safoyev hamda 
Bosh vazir o‘rinbosari Zulayho Mahkamova ishtirok 
etdi.

Rahmatjon BOBOJONOV
(“Xalq so‘zi”).

UCHINCHI RENESSANS 
G‘OYASINING FAOL 
TARG‘IBOTCHILARI 

TAQDIRLANDI
Poytaxtimizda yurtimizda ilk bor tashkil 

etilgan “Renessans” milliy mukofoti 
g‘oliblarini taqdirlash marosimi bo‘lib o‘tdi. 
Unda qator vazirlik va tashkilotlar xodimlari, 
jurnalistlar hamda keng jamoatchilik 
vakillari qatnashdi.

Tanlov


